Morroal Boktan Yesunkwata,

 Mak =

Ne Boktan Wialomorr

Ngaensingul Boktan
Darri pam ngi Zon Mak ini peba watd
wialomorr. Zon Mak darri Yesun zaget pam
yarilirr. Wa |apostol]| Pol akd apostol Pita ibu
godam yarilurr. Yesu ngaen-gégopan kwitidu
kasiliirr, da Mak ini peba solkwat we wialomorr.
Wa ug6n Rrom wirri basirrdi ngyaben yarilurr.
Ene tonarrdo, Pita ta ola ngyaben yarilirr. Wa
ngaen Yesun umulbain olom yarilirr, da wa

Makka Yesun boktan tulmil okaka izazinurr,
oya tangamtinim ini peba wialomém. Ene

igosim, pamkolpama Yesun zaget aké oya mor-
roal boktan metat gyagiipi amanom.

Ini peban poep Isrrael kantrri tombapdnorr,
Rrom alam kan-koke yarilurr. Isrrael pamkol-
pam Zu pamkolpambodka ngiblianonénop. Zu
pamkolpam Isrraelén olmalbobatal kwariltirr,
oya darri ngi Zeikob. Isrrael Eibrra-amon
bobat yarilirr. Eibrra-am ako oya olmalbobatal
God |6tok] kwarilurr. Zu pamkolpama Godon
gida mamoan kwarilirr, wa Moseson ne kla
siliondrr, ngaen noto ngyabelorr. Yesu solkwat
tomtomolorr.

Isrrael pamkolpama Ibrru boktan ako Arram
bdktane boktan kwarilirr. A Zu-koke nidipko
aké abiin Zu pamkolpama Grrik boktane bdoktan

kwarilurr. Da moédoga, Mak toba peba Grrik

bdéktane we wialomorr.

Yesun amtomol tonarrdd, Rrom singuldu
pama barre bwob idi balngomol kwarilirr,
darru Isrrael kantrri yarilurr. Ibl king sisaboka
ngilianénop. 1 gabena zirrapénop, ngi Paelat,
Isrrael pamkolpam balngomdlém aké i ibu zir-
rnotoknop taks mani alionim.

Ngaen Zu balngomodl pama abtin gida kwitim
omeloléorr ene gida, God Moseson ne Kkla
siliondrr. Ini pamab gida kari mup koke kwar-
ilirr Zu pamkolpamdd. Yesu umul bain yariltiirr
wago, zitilkus babula ini gida mamoanom.
We ngarkwatodd, Zu balngomol pama ngursil
kwarilurr Yesuka.

Ini Peban Boktan Zono Modégako:
A. Zon Baptaes Pam 1:1-13
B. Yesun zaget panzedo Galili prrobinsdu 1:14-
9:50
C. Yesun zaget wa nOma agoltagdl yarilurr
Galili prrobinsdiigabi ama Zerrusalem wirri
basirrdu 10:1-52

D. DOmdom wudaidu Zerrusalemom akod

minggupanando 11:1-13:36

E. Yesun amigép ako budulimpuki emkoélop

14:1-15:47

F. God Yesun irsumiulirr buduldugab 16:1-8

G. Yesu toba okaka tibyodntrr pamkolpamdo

akd kwitudu alkomolorr 16:9-20

Zon [Baptaes Bain/ Paman Boktan

(Metyu 3:1-12; Luk 3:1-18; Zon 1:19-28)

1 Morroal Boktana ae bdkyanda, Yesu
Kerrisonkwata, Godén Olom. 2 Enezan

wialomdrrona |prropet] Aesayan pebado, God
| Kerrisodo] ne poko boktandrr wagc'),*
“Turrkrru! Ka sab kolba boktan 6dod pam
zirrapono maru singul kwata.
Wa sab maru kwat wato ngagrote.”
3 “Darri pama taegwarrdase |ngiin-koke
bwobdu] wago,
‘Kwat ngagrotam |Lodon] totokom
ako kwat morroal dimdum alétam oyankua.” "t
4 Da Zon Baptaes Bain Pama we okaka
tibyodnirr ngiin-koke bwobdi, boktan igé am-
golkli wagd, “Godka tibyalungam yabiob kolae
tonarrdogabi. Da ka yabu baptaes nintnimo.
Ene igosim, God yabu kolae tonarr sab nor-
rgorre.” 5 Blaman pamkolpama ogobloérr, Zu-
dia prrobins kugupidi ne basirrdigabi akd
Zerrusalem wirri basirrdiigabi, Zonon bdktan

arrkrrum. I tibidob kolae tonarr noma okaka
uzazilurr, da Zon ibu baptaes nyononop Zodan

tobarrdo.

6 Zon wa |kamel] nglin moérrkenyorr
bameldrron yarilurr, ako wa lar sopae belt
baterrdn yarilirr. Oya alo kla we kla yarilurr,
paza tondk akoé molpokoddé gus mor. 7 Wa
ibika boktan amgolorr wago, “Darri pama
kiru solkwat totdkda, wirri aring notéke
kurikagab. Ka ta ngarkwatodo kokela tip
aupum oya wapordé bamel kla sye agom.t & Ka

* 12 Aesaya Zon6nbdka apdn yariliirr, Baptaes Bain Pam.  1:2
Malakae 3:1 1t 1:3 Ini boktan alap-alap angrirriina; paman
mobokiipbdka aponda. 1:3 Aesaya 40:3 1:6 2 King 1:8
¥ 1:7 Ini béktanan kiip médéga: “Ka ta ngarkwatddd kokela
oya ngibiirr zaget t6lbaelom.”

yabu nae-e baptaes bainddla, a wa sab yabu
Godon Samu-i baptaes bain yarile.”

Yesun Baptaes Ain ako [Satanian] Alngomol
Yesun Kolae Tonarr Tombaponom
(Metyu 3:13-4:11; Luk 3:21-22; 4:1-13)

9 Ene tonarrdd, Yesu we tiubzilirr Nazarret
wirri basirrdiigab, Galili prrobins kugupidi, 6
Zon oya we baptaes yonurr, Zodan tobarrdo.
10 Dimdiman Yesu naeddgabi néma saogorr,
wa pulpul esendrr néma tapabakulirr. Ako
wa Godon Samu we esendrr, kwitlimgabi abindi
ako oya kwitidi amngyelde nurre pdyae buli.
11 Kwittidiigabi béktan kiimiila we sidérikiirr
wagd, “Ma kuru kolbanan olomla. Kiru
| mobokiupdu ubi|] mariikama. Ka kari barng-
inwom kokela martka.”

12 Dimdiman oya Godon Samua we idédirr
nglin-koke bwdébdi. 13 Wa olazan yarilirr, wa
40 ngurr amanorr, satania nola alngomolom
kain yarilirr kolae tonarr tonggaponom. Yesu
nurr larpiki ngyabeldrr ama |anerrual oya we
tangamtinop.

Yesu Tokom Wapi Baib Pam Ngibauniirr Oyaka
Solkwat Atanom

(Metyu 4:12-22; Luk 4:14-15; 5:1-11)

14 Zondén timin mudtidiu we ingrinép. We
kakom, Yesu ma Galili wamorr, Godon Mor-
roal Boktan amgolki. 15 Wagd, “Ene tonarra
kuri tubzile. Godon Kingzan Balngomola

1:11 Bwab Zitul 22:2; Worr Peba 2:7; Aesaya 42:1; Metyu 3:17;
12:18; Mak 9:7; Luk 3:22

minggipanan kuri tibine. Yabiéb kolae tonar-
rdogabi ugo tibyalingam, ama Morroal Boktan
amkoman angunum!”

16 Yesu Galili MaluS kabeana néma wamlorr,
wa nis pam nis nésendrr, Saemon ako oya zoret,
Endrru. I net yagobniirri naedo, zitilkus i wapi
baib pam nis namiilnirri. 17 Yesu ibii nyaldérr
wago, “Yao! Kanki turram. Ka yabi pamkolpam
bumidg umul nino.” 18 Darrpan gublang i ne
arrkrrurri, tibiob net ola bimgatrri, da Yesuka
we akyarri.

19 Yesu ne barrkyananbdka ndéma wamorr,
wa nis narezoreti pam nis ndsendrr, Zeims a
Zon, Zebedin olom nis. I tibiéb butiidi net
barrgliip namilnirri. 20 Yesu ibii we ndsendrr,
da ibti dimdiman we nginaunurr oyaka solkwat
akyandm. I tibiéb ab Zebedin ola amgatrri
butiidi, téba zaget pampiki, da Yesuka we
akyarri.

Kolae Samuptikii Pam

(Luk 4:31-37)

21 Yesu toba tokom wumulbain olmalpiiki
wamolrr koko Kaperrna-um wirri basirrdu.
Darru |Sabad| ngurrdi wa |Zu pamkolpamab
kwobbazen muodtudi] wugoén  bangrinurr,
da wumulbain ngarkwat we bdkyanorr.
22 Pamkolpama gubarirr aengép, wa ne
ngarkwatoddo umul nyoénonop. Zitulkus
modoga, wa ne balngomdl artingi umul bain

1:15 Metyu 3:2 § 1:16 Galili Malu wa wirri miilkészana. Oya
nae naeana, kapdrr kokea.

yarilirr, wa Moseson gida umulbain pam
norrgrrotop.

23 Dimdiman ene tonarrdd, darrpan kolae
samupiki pam ibi kwébbazen muét kugupidi
we yarilurr. Kolae samua ene pam we zir-
ratakorr wirribdka taegwarr aponom wago,
24 “Martl ubi laré ténggapénéma kibtiika, Yesu
Nazarret olom? Ia ma kibu kolae bainim tama?
Ka umuldla ma ndtékla. Ma Godon Gyabian

Olomla!”

25Yesu ene kolae samu agorr wago, “Pikiip bai!
Ma ug6 tubrra we pamdogab!”

26 Kolae samua ene pam wirribdka inurr. Wa
kariboka-koke taegwarr apdnorr, da wa we
tubrrandrr ene pamddgabi. 27 Blaman pamkol-
pama gibarirr aengdp, da i tibiob bamtin6ndp
wago, “Ini ia laréga? Ini kisil umulbain
boktana, balngomdl aringpukiu! Wa kolae
samu dele aring bodktan alionda aké i oya
bdktan arrkrrudako!”

28 Da moddga, Yesunkwata bdéktana biisai we

biudoélorr dudu Galili bwébdima.

Yesu Abiin Pamkolpam Dolong Nyononop
(Metyu 8:14-17; Luk 4:38-41)

29 Yesu toba tokom umulbain olmalpiki
kwobbazen miuiot we amgatorr, ama Saemon a
Endrru, ibi miétidi bangriniirr. 30 Saemonoén
monang gub azid warilirr, nyorrdu utirrin,
da dimdiman i Yesun we izazilop oyakwata.
31 Da Yesu azid koldé we wamoérr, oya tangdo
omoanorr, moérran-morran wyonurr, solkwat

1:22 Metyu 7:28-29

we zamngolorr. Da oya ene azida wata we
zumgatorr. Solkwat wa ibu alo kla we nganinop.

32 Ene simaman, abiisa néma morralérr,”
pamkolpama Yesuka blaman azid kolpam ako
kolae samuptiki kolpam ugén tubarrmiulirr.
33 Blaman ene basirr pamkolpama we kwdb
tébazeldrr kdko ene mii6t mamtaedd. 34 Yesu ia-
ia abun azid kolpam we délong nyononop, ako
abln kolae samu amaldrr. Wa kolae samu koke
ok nin6p boktanom, zitilkus i umul koraldrr, wa
noto yarilurr.

Yesu Galilim Toba Boktan Amgol Yariltirr
(Luk 4:42-44)

35 Sisa balgén tai kisil yariliirr, Yesu miiot
zokrrok we amgatorr. Wa ene basirr amgatorr,
da kolpam-koke bwdbdu wamorr. Wa ola tore
ako yarilirr. 36 Saemon téba kamdalpiiki oya
amkinim we bazebérr. 37 Noma esenop, i wago,
“Blaman pamkolpama maru amkindako!”

38 Yesu iblika boktan we yalkomoléorr wago,
“Mi wata ini ngiburr basirrdima ogoblo, ini
wirri basirr minggiipanan nidipako. Ka ta ola
amgolo Morroal Boktan, zitilkus ka ugosum
tamorro.”

39 Da mdéddga, wa we wamlérr basirr-basirr
Galili kugupidi, Godonkwata Morroal Bdoktan
amgolki tibiob kwobbazen muoétudu ako kolae
samu amankd.

* 1:32 abiisa ndma morraldrr, ene Sabad ngiirra kuri blakéne.
Zu pamkolpamab gida ngarkwatddd ibu gyabi yarilirr ene
nglrrdi elklaza bamselom. 1:39 Metyu 4:23; 9:35

Yesu Soso Azid Pam Dolong Yontirr
(Metyu 8:1-4; Luk 5:12-16)

40 Darrpan soso azid pama tamorr koko
Yesuka. Wa wakdsingul nilkamilirr, da wa we
bdéktanorr wago, “Mari ubi ne noma yarile, ma
gaodd namulo kiru [toman]| arrgoném Goddn
ilkipdu.”

41 Yesu oya kari gyaur koke esendrr, téba tang
orrakorr, da ene pam we yamurrurr. Yesu oyaka
we boktanorr wago, “Kuru ubia! Témana ki
barrgo!” 42 Dimdiiman ene soso azida oya we
amgatorr. ToOmana oya bib ugon amgatorr.
43 Dimdiman Yesu oya zirrapéndrr, wirri aring
béktanpiki 44 wagd, “Tai turrkrru! Ma ini poko
darri olom azazilgu! A ma wam |prristdii],
moba bomtyanke, da wa maru biub sopae tai
ki ngamka. Yabiu ne ngaen Moses ne gida
bdéktan poko nokyenop, da ene |[gyaur kla]
kubo |Goddn Gyabi Muotidi] idodke prrista ola
urdu agasilim pamkolpam amtyandm igd, maru
soso azida kuri blakone, da mari tomana kuri
barrgone Gododn ilkiupdu.”

45 Da ene oloma ma we wamorr, blaman
bwoébdima buidrratkii ne pokoa tombaponorr.
Wa béktan we ayorr. Yesu ma igosidi gaodo koke
yarilirr panzeana totokom blaman wirri basir-
rdi. Ene pokodd, Yesu kolpam-koke bwoébdu

igdsidi ngyabelérr. O da modddga, blaman

T 1:40 téman arrgoném Godoén ilkiipdii: Soso azid kolpam
tomanpiku kwarilirr Godon ilkiipdi. We ngarkwatddo, i gaodo
koke kwarilirr darri basirr 6 [Goddn Gyabi Mii6t] kal akolorron
pul basirrdi barrbinim. 1:44 Lebitikus 14:1-32

pamkolpama bwob-bwob we togoblorr ama oy-
aka.

2

Yesu Biib Bidal Pam Dolong Yontirr
(Metyu 9:1-8; Luk 5:17-26)

1 Ngibirr ngirr kakom, Yesu Kaperrna-um
wirri basirrdic we alkomolorr, 6 pamkolpama
bdktan barrkrrurr wagd, “Wa muotudu asine.”
2 Abiin pamkolpama togobldrr, darrpan pokodé
kwob bazenop ene muotidi. Ene mudt kugupi
mamtae wata barumurrin yarilirr. Yesu ibu
Godon bdktan we umul bain yarilirr. 3 Da
moddga, ngiburr kolpama ugon tubabzilirr.
Tokom pama ibiikagab, darri bub bidal pam
sidédnép ama oyaka. 41 ene pam minggiipanan
koke ididop, zitulkus pamkolpamab ngoro ola
yariliirr. Da médoga, i mérrkakakdo bamselorr
ene pampuku. I moérrkakak we tae apondp, Yesu
ne pokodd zamngol yariliurr. I ndma tae aponop,
ene pam rraparrapapuiki we tip solkomdlop,
Yesun obzek kwata. 5 Yesu ibii amkoman bangun
noma esenorr, wa bib bidal pamdo6 béktanorr
wago, “Kiuru olom, ka maru kolae tonarr kuri
norrgononomal”

6 Ngiblirr Moses6n gida umulbain pama we
bobrraldrr, gyagiipi tétékde 7 wago, “Ini pama
ini poko inzan iade boktanda? Wa Godon pabo
apadom kainda! Gaodo ia ndétéke kolae tonarr
barrgoném, a wata God tebean?”

8 Dimdiman Yesu ibi gyaglpitotok yazeborr,
da wa ibika we boktanérr wago, “E wa

inzan poko iade gyagupi totékdakla yabiob
mobokiipdi? 9 Ini nis boktan nisdigab, ia
kirika ulan nadu boktana boktaném ini bib
bidal pamdo6? Ia, ‘Mari kolae tonarr bar-
rgorronako,’ ta ia, ‘Bupa, moba nyodrr errngam,
da ug6 agélém bai’? 10 Da kiiri ubi igésiima, e
kubo ini kla umul bainane wagd, Pamkolpamab
Oloman balngomol ariing asine ini tiipdi kolae
tonarr barrgonom.” Da wa ene bub bidal pamdo
béktandrr wago, 11 “Ka mariu ayalddla, ugo
bupa, moba nyorr ipa, da ugdé wam, moba muoét
basirrdii!”*

12Diimdiiman ene pama bupaddrr, téba nyoérr
ipadorr, da we wamorr blaman pamkolpamab
obzek kwata. I blamana gibarirr aengdp ako i
Godon we yagurnop. 1igé zwapdlorr wago, “Iba,
inzan kla ta mi ngaen kokean esenop!”

Yesu Libaen Ngyauniirr Oyaka Solkwat
Akyanom
(Metyu 9:9-13; Luk 5:27-32)

13 Yesu aké we alkomoloérr Galili Maludi. Wa
malu kabeana néma wamldrr, wirri pamkol-
pamab ngoroa we togoblorr oyaka, da wa ibu
we umul bain yarilirr. 14 Wazan wamlérr,
wa |[taks mani dakabain pam] we esenorr, ngi
Libae, Alpeiusiin olom, toba kari zaget muotiudu

* 2:11 Godka popadana, kolae tonarr barrgon aké paman biib
do6long ain. Nizan miip darrpan ngarkwatédémamli Godka. A
pamkolpamab gyagiipitétékdo, paman biib ddéléng ain miipan
klama kolae tonarr barrgonddgabi. Yesu igdsidi ene pam ddlong
ainda pamkolpamab obzek kwata, ibiika igd okaka azazinim
wago, oya ta ariing asine kolae tonarr barrgoném.

morrande. Yesu oyaboka wago, “Yao, ma
kirika tokya!” Libae we bupadorr, oyaka we
akyanorr.

15 Ene kakom, Yesu toba umulbain olmalpiikii
Libaen muotidi ndéma alo yarilirr, abun taks
mani dakabain pam ako kolae tonarr kolpama
we togoborr, inki alom ene togaldod. Zitulkus
modoga, Yesuka abiin inzan pamkolpama atan
koraldérr. 16 Ngibiirr Mosesén gida umulbain
pama, ako tib |Parrisi] kwarilirr, Yesun alode
noma esendp taks mani dakabain pam akd
kolae tonarr kolpampiki, da i oya umulbain
olmal numtindép wagd, “Wa iade aloda inzan
kolpampuki?”

17 Yesu ibii nurrkrruép, da boéktandrr ene
pokodo wago, “Azid-koke kolpam nidipako, i
dokta koke amkiindako, wata azid nidipko. Ka
ini tipdu igosim koke tamorrd igd, dumdim
ngyaben pamkolpam ngibaunim. A ka wa kolae
tonarr pamkolpam ngibaunim tamorré Godka
byalingim kolae tonarrdogab.”

Kiisil Gida Boktan Poko Ngaep Gidapiikii
Dabyon-gu
(Metyu 9:14-17; Luk 5:33-39)

18 Darri tonarr, Zon |Baptaes Bain| Paman
umulbain olmal akd Parrisi, i alo buitok kwar-
ilirr.  Ngiburr kolpama Yesun amtinim to-
goborr. I oya imtindp wago, “Ia Zonén umulbain
olmal 6 Parrisiab umulbain olmala alo larogém
butokdako, a maru ma koke?”

19 Yesu tébakwata alap-alap boktanodrr ibtlika
wago, “Yabu gyagupitotok iada, pamkolpama kol

amiog toredo ia kub¢ alo butokrre, kol amiog
pam ibika nomade? Koke! Kol amiog pamzan
asine ibiika, i alo koke butokrre. 20 A ene nglirr
sab semrrone, kol amiog pamt ibiikagabi néma
sipudrre. Da ene ngirrdu i sab alo butokrre.

21 “Darri oloma kiisil mérrkenyorr poko
koke arrgiipe ngaep morrkenyorrdi tae mur-

rausim. Wa ne noma tolaele, ene Kkisil
morrkenydrr pokoa néma korrom baine, ene

ngaep morrkenyorr sab amurrute da batirre,
ama tai wirri tae ine. 22 Darri pama kiisil waen
koke errngome ngaep lar sopae beledd. Wa ne
noma tolaele, ene waena kubo ene ngaep bele
amkene. Waen a lar sopae bele sab kolae baini.
Igosidi, kiisil waen wata kisil lar sopae beledd

errngémorre.”:8

Yesu [Sabadan] Loda

(Metyu 12:1-8; Luk 6:1-5)

23 Darrpan Sabad ngirrdi, Yesu |wit] apa-
pana totok yarilirr. Oya umulbain olmala
wankiizan ogoblorr, i wit kip we zulkuldp

alom.” 24 Da Parrisia Yesuka we boktonop

T 2:20 kol ami6g pam wa alap-alap Yesunbdoka apénda. Yesun
sab sipidrre téba umulbain olmalddgab, da i sab oya gyau-
rdiigab alo ugén biitékrre. } 2:22 Kiisil waena por
bapénda. Kiisil lar sopae bele anggrratéda, ma Kkisil waen
néma errngomo, da ngaep sopae bele myamem gaodd kokea

anggrratom. § 2:22 i alap-alap boktana. Kiisil elklaza
Yesun umulbain béktaném bérrangdako aké ngaep elklaza Zu

pamkolpamab gidam bérrangdako. 2:23 Ene tonarr, Zu
pamkolpamab gida asi yariliirr, pama alo biidiill néma ki yarile
kwatana agélde, oya diimdiim asi yarile ngibiirr wit kiip alom
darri apapdégab.  2:23 Duterronomi 23:25

wago, “Ngaka, mari umulbain olmala ene zaget
iade tonggapondako, gyabi ne klame Sabad
ngurrando?”

25Yesu ibiika we béktandrr wago, “E ia kokean
etongarre Godén Wibalomorrén Boéktando,
Deibid ne kla tonggaponorr, we tonarr, wa toba
pam kopopiki alom néma yarilirr? 26 Wa
Godon |Palae Mudtudu] bangrinirr, Abyatarr
|singtildu prrist] ndma yarilirr, da ene gyabi
brred elorr, prrista Godon obzek kwata ne
kla urrbuliirr. Ngiburr toba pam nilinop. A
Moseson gida ngarkwatodé dumdim kokea ene
brred alom; wata prristab dimdime, ene brred
alom!”

27Yesu elakénorr wagd, “Sabad pamkolpamab
morroalom tonggaponorr. Pamkolpam Sabadan
morroalém koke tdmbapdnép. 28 Da ka Pamkol-
pamab Olomzanla, ka ta Sabadan Lodla.”*

3

Tang Bidal Pam
(Metyu 12:9-14; Luk 6:6-11)

1 Ak6 darrii |Sabad] ngiirrdii Yesu |Zu pamkol-
pamab kwobbazen mudtudu] bangrintrr. Ola
darru pam yarilurr, tutul tang bidal ako sarrpi
airrin. 2 Ngiburr Parrisia kwat amkiin kwar-
ilirr Yesun kotém ain boktan amanom, da oya
tai ilkipane we idodn6p wa, ia wa kubd Sabad

2:25 1 Samuel 21:1-6 2:26 Lebitikus 24:9 T 2:28
Sabadan Lod, oya kiip mdéddga: Sabadan Wirri Pam. Oyakama
téonggapo6nom ubi bainda Sabad ngiirrdu.

ngiirrdii ene pam doéléong ine.® 3 Yesu ene
tang bidal pamdo we boktanorr wago, “Bupa,
ugo zamngol blamanab aodo6!” 4 Da Yesu ene
Parrisidii we boktanorr wago, “Mibu gidadégab
ia taia Sabad ngurrdi morroal tdnggapondm, ta
ia kolae tonggaponom; ia arrol zid ainliim, ta ia
arrgl alakonom?” A ibu darru boktan ta babul
yarilurr.

> Yesu pamkolpam noéma ngabkanorr, oya
ngursila we simiogurr. Wa ta kari gyaur
koke yarilirr ene pamkolpamdd, zitilkus ibu
baku burrul babulan yarilirr. Yesu ene tang
bidal pam we yalorr wagoé, “Moba tang ugo
adrrat.” Wa adrratorr, da oya tanga toba gaodd

alkomolorr. 6 Parrisia kwébbazen miidt néma
amgutop, dimdiman we kwdb bazenorr Er-

rodont mamoan pampuki, Yesun amkal boktan
angrinum.

Pamkolpam Ngoro Malu Kabedo

7Yesu t6ba umulbain olmalpiiki Galili Maludi
noma wamldrr, wirri pamkolpamab ngoroa
Galili prrobinsdigabi oyaka zutalorr.  Akd
pamkolpamab ngoroa Zudia prrobinsdigabi to-
goblorr, 8 Zerrusalem wirri basirrdiigab, Idumea
bwodbdugabi, aké abiisa ndlgab banikda Zo-
dan tobarrd6. Ngiburra ta wirri basirr nis,
ngi Taerr akd Saedon minggliipanandogabi to-
goblorr. Blaman ene pamkolpama barrkrrurr

* 3:2 Pamkolpam ddléng bain Sabad nglirrdi gyabi kla yariltrr,
zitilkus Parrisi akd Mosesén gida umulbain pama ene kla
ngakan kwarilirr wago6, wa zageta. Zaget gyabi kla yarilirr
Sabad ngiirrdii. T 3:6 Errod Galili prrobins alngomél pam
yarilirr Rrom kingankd.

Yesu ne ariing torrmen tombapon yariliurr, da
i oyaka ugésimpiiki togobérr. 9 Pamkolpam
ngorozan yarilurr, Yesu toba umulbain olmal
we nilop but oya minggipanan 0dédom, oya
koke iade ki sur irre. 10 Ngaen-gégépan wa
abin pamkolpam we doélong nindp, solkwat akd
abin azid pamkolpama oyaka ugon togobldrr,
tibiéb zirrbapdénki. Ibl ubii oya ki yamurrorre.
11 Kolae samuptikii pamkolpama oya ndma es-
enonop, we baldklorr oya obzek kwata, da we
taegwarr apononop wago, “Ma Godon Olomla!”

12 Yesu ibika wirri aring bdktan we
nokyenop wago, “Ngiburr buzazilgu ka
notokla!”

Yesu Toba 12 [Apostol] Irrbiiniirr
(Metyu 10:1-4; Luk 6:12-16)

13Yesu we angiiriirr pododd. Wa téba ubi pam
we ngibaunturr tobaka. Da i we togoborr oyaka.
14 Ene pokodd, wa 12 pam irrbiinlrr, wa apos-
tolom nibiob ngibasilirr, oyankii ngyabendm
ako ibl zirrbaponém bdktan amgolém. 15 Wa
ibti ta irrbuinurr wirri ariing azebom kolae samu
amanom.

16 Ene 12 arrburrin pam méddgako: Saemon
(noan ngyesillirr Pita#), 17 Zeims akdé oya zoret
Zon, Zebedin olom nis nidi namulnurri (Yesu
ibi ngi we nokyanorr Boanerrges, oya kup
modoga: “Ngursil Pam Nis”), 18 Endrru, Pilip,
Barrtolomyu, Metyu, Tomas, ako darri Zeims,
Alpeiustin olom noto yarilurr, Tadeius, ako darri

¥ 3:16 Pita, Grrik boktane oya kiip méddga: Wirri Ingiilkiip.

Saemon, ngaen Zilot§ pam noété yariliirr, 19 aké
Zudas Iskarriot, Yesun sab ndto ingrine wirri ngi
pamab tangdo.

Yesu ako Be-elzebul

(Metyu 12:22-32; Luk 11:14-23; 12:10)

20 Yesu darri mudtidi néma bangrinirr,
pamkolpamab ngoroa akoé we dakabasulirr.
Yesu akd téba umulbain olmala gaodd koke
kwarilurr alo alom, zitilkus aiid pamkolpam
koke kwariliirr ola. 21 Yesun zitiil pamkolpama
ene poko noma barrkrrurr, i oya apadom we
ogoborr, zitulkus i tib igé boktanondép wago,
“Oya gonggoa kuri simige!”

22 Ngiburr Moseson gida umulbain pama Zer-
rusalemgabi togoborr. I ig6 boktan kwarilirr
wago, “Yesun biubdu Be-elzebul™ asine. Satani,
kolae samuab singildii pam noétoke, oya ene
ariing wato akyanda kolae samu amandém.”

23 Yesu ene pam we ngibauntrr tdbaka,
da wa ibuka alap-alap we boktanorr wago,
“Satani tiob wa satani ia amanike pamkol-
pamdogab? 24 Darri kingan balngomdél bwdb
pamkolpama ne tibidb ndéma burrgrriutorre

§ 3118 zilot ngian kip aprrapdrr nisamli. Ngibiirr Godén
Bukbdka wirri umul pama igd bdktandako wagd, wa ngaen
gazirr pam yarilirr. Ene tonarrdo, Zilot pama Rrom pamkol-
pam, ene bwob nidi ngakan kwariliirr, amkoman alzizi boman
kwarilirr. Ngiburra ibikagab gazirr témbapdénénép Rrom
pamkolpampiikii. Ngibiirr Godén Bukbdka wirri umul pama
ma igé boktandako wagd, ene Zilot ngi, oya kiip mdéddga: wa
gum-koke, tae bamgin pam vyarilirr. Darri ngi ma Patrriot.
* 3:22 Be-elzebul satanian darrii ngia.  3:22 Metyu 9:34; 10:25

tibiobka bodka bamginim, i sab gaodo koke
kwarile morroal ngyabendom tibiéb bwobdu.
25 Ak6 darrpan muétidi pamkolpama ne tibiéb
noéma burrgrritorre, i sab gaodd koke kwarile
dabyénim. 26 Da ene ta inzana, satani aké
toba kolae samua ne tibiéb noma bdka bamgin
kwarile 6 1 ne tibiob néma birrgrritérre, da
satani sab gaodo koke yarile zamngolom, da oya
arunga ta sab igosidi we blakdne.

27 “Anda, darri pam gaodo6 kokea ariing pa-
man muotiudi popa bangrinim, oya elklaza
azebom. Ngaen-gogopan wa ene ariung pam
sye-1 amroke, da ene kakom oya miuot igosidi
amkene, oya elklaza azebom.?

28 “Ka yabui amkoman poko byalddla: God sab
pamkolpamab blaman kolae tonarr norrgorre
akd i ne kolae poko bdktandako Godonkwata.
29 A nadi oloma ne kolae poko béktanda Godoén
Samuankwata, God sab oya ene kolae tonarr
kokean arrgone, zitilkus wa barrgon-koke kolae
tonggaponorr.” 30 (Yesu inzan igésidi boktanorr,
zitilkus ene Moseson gida umulbain pama inzan
bdkténop wagd, “Oya biibdu kolae samu asine.”)

Yesun Aip ako Zoretal

(Metyu 12:46-50; Luk 8:19-21)

31 Ene kakom, Yesun aip akd zoretala ugoén
tibabzilirr. I muét kalkuma bdrranglorr,
da i boktan we zirraponop, oya totokom.
32 Pamkolpam ngoroa Yesun myangrao apondp

T 3:27 Ini alap-alap boktana. Ene darrii pam Yesu-e. Ene ariing
pam satania. Yesu ini kla tdnggapone, wa pamkolpam noma zid
nirre satanian tangdoégabi. 3:29 Luk 12:10

izan morran koraldrr, da i oyaka igd boktonop
wago, “Yazil, mari aip aké zoretala kalkumako.

Ibl ubi mari asenoma.” o )
33 Yesu ibiika boktan we yalkomolorr wago,

“Kiuri aip ako zoretal ia tal nidipako?”
34 Wa pamkolpam ndéma ngabkalérr oya
myangrao aporrén, da wa we boktanorr
wago, “Ngakonam, ini kurt aip ako zoretalko!
35 Zzitilkus mo6ddéga, Godén ubi noto
tombaponda, wa kiri zorete, kiru bolbdto,
kurd aipo.”

4

Kiip Barit Paman Alap-alap Boktan
(Metyu 13:1-9; Luk 8:4-8)

1 Ak6 Yesu we bdkyanérr pamkolpam umul
bain Galili Malu kabedd. Wirri pamkolpamab
ngoroa oya amaruksimarik yangononop. Kan
babul néma yarilirr, da wa butidi igosidi we

kasilirr, we morran-morran bainirr. But wa
naedd yarilurr, dudu ngoroazan borranglorr

malu kabedo, nae ngarkwat6dd. 2 Olgabi Yesu
iblu alap-alap abiin elklaza umul bain yarilirr.
Wa ibiika boktanorr wago,

3 “Tdbarrkrru! Darri kiip barit pama we
wamorr |wit] kiip tiipdii aman-aman aritim*
apapdo. 4 Wazan ene kiip amaloérr, ngibiirra
kwat kabed6 baldklorr. Pdyaea togoborr, we
ololorr. 5 Ngibuirra wirri ingilkippuku tupdi
baléklérr.  Ene pokodo, kari tip yarilurr.

4:1 Luk 5:1-3 * 4:3 aman-aman arit: Zu pamkolpama ngiburr
alo kla aman-aman arit kwarilurr.

Ene wit guba busai-biuisai igosidi tibausurr,
zitilkus ene ingilkip kwitim tip tumuman
yarilirr. 6 Ablisa néma tiibaniktrr, oya urura
ene kisil zid igdsidi toklomdp, da odalan ng-
intindp, zitiulkus ibl simkin babul kwarilirr.
7 Ak6 ngibirr kiipa tc’)rezpl'ikl'i solmol pokodo
bal¢klorr.  Ene sd0lmdla ndéma dodorr bain
yarilirr, da ene wit zid ola sarrpi ninop. Ene
zida igosidi kiip koke bapdéndp. 8 Ngiburr kiipa
ma morroal tupdi baldklorr. Ene kiipa we
bamkeno6p, dédorr bainop, da kiip we bapdénodp,
ngiburra 30, ngibturra 60, aké ngiburra 100,
darrpan kiipdigab.”

9 Da Yesu ibiika boktanérr wago, “Giliblang

'II

noane arrkrrum, wa ki turrkrru!

Alap-alap Boktanan Zitiilkus
(Metyu 13:10-17; Luk 8:9-10)

10 T tibi-tibi pokodé néma kwariliirr, Yesuka
atan pamkolpam akdé oya 12 umulbain olmala
oya imtindp ene alap-alap bdéktan misirrga
ainim. 11 Wa ibiika we boktanorr wagd,
“Godon Kingzan Balngomdlankwata anikirrin
klambdka umul yabi akyarréona. A umulbain
olmal-koke ne pamkolpamko, ka go enan alap-
alap ikikddla. 12 Ene ig6siim,

“ ‘T wa sab metat azil wa azil kwarile,
da i ma tai kokean asen kwarile;
1 wa sab metat arrkrru wa arrkrru,
da i ma Godon bdktanan |kip tai kokean
apad| kwarile.
Koke ne noma, i ki tiibyaliingorre kiirtika,
da ka ibt kolae tonarr igosidi ki barrgona.” ”

4:12 Aesaya 6:9-10

Yesu Kiip Barit Paman Alap-alap Boktan
Miisirrga Yontirr
(Metyu 13:18-23; Luk 8:11-15)

13 Yesu iblii nimtinép wago6, “E ia koke
apadodakla ini alap-alap bdktanan kip? E
kub6 ngiburr alap-alap bdktanan kiip ia-ia
yazebane? 14 Ene kiip barit pama Godén
bdéktan aritéda. 15 Ngibiirr pamkolpam in-
zanako, kwat kabedd ne kiupa baldkorr. 1
béktan néma arrkrrudako, satania tétokda 6
ene boktan ibli biibdiigab ausda. 16 Ngibiirr
pamkolpam inzanako, ingulkuppuki tipdu ne
kiipa balékérr. I Godon boktan ndoma ar-
rkrrudako, bagirwdémpiki apadddako. 17 A

ene boktana ibu biubdi tai koke morran-
morran bainda, zitilkus oya simkiun babu-

lako, da ene bdktana wirrianboka aebdékande
koke ngyabenda. Ngiblirr miip tonarra noma
totokdako ibiika 6 ngiblurr pamkolpama ibu
wirri mip aliondako, zitiilkus i Godén Bdéktan
amkoman angundako, i biisai-blisai boleandako
amkoman bangun-gum. 18 Ngibiirr pamkolpam
inzanako, torezpuki s6lmdl pokoddé ne kiipa
balokorr. I Godon boktan arrkrrudako, 19 a
tipan gyakolae, morrelwomom ubi, aké ngibtrr
elklazam ubia ibii gyagupitétokdé barrbiindako,
da Goddén boktan sarrpi aindako. Da ene
pamkolpama kiip koke igésidi bapédndako. 20 A
ngiburr pamkolpam inzanako, morroal tipdu
ne kiipa balékérr. I Godon bdktan arrkrru-
dako, apadodako, da i kuppuki igdsidiako.
Ngibuirra 30, ngibiirra 60, 6 ngiburra 100, dar-
rpan kipdigab.”

Kumngyindii Zyon Kla

(Luk 8:16-18)

21 Yesu ibiika boktandérr wagd, “la darri
oloma zyon kla sidide, da alope ngalo-e 6 ut
bwob lorodd ingrine? Koke! Zyon kla wata
kumngyindii amngyeldrrén yarile! 22 Dadanzan,
blaman barréon ne elklazako errkya, sab ma
tibause panzedo, ¢ blaman ngablaorréon ne
elklazako, sab zyéndii togobe.t 23 Darri oloman
ne giblang asi ndma namili arrkrrum, wa ki

turrkrru!” ] ) )
24 Ak6 wa ibiika boktandérr wagd, “E wata

umul-umul, e ne poko barrkrrua! E ne mor-
roal noma arrkrru koralo, God yabu sab umul
nilirre. Da ini ma sab kari koke yarile.: E ne
morroal koke néma arrkrru koralo, God yabu
sab wata kari umul nilirre. 25 Zitiilkus mo6ddga,
noanko, sab ako oya ene tumum ngiburr iline.
Babul noanko, oya sab imtine, oya kari-kari ne

klame.”$§
Alap-alap Boktan Zidan Dodorrbainankwata

26 Yesu ibiika akd alap-alap boktandérr wago,
“Godon Kingzan Balngomol inzana. Darrpan

4:21 Metyu 5:15; Luk 11:33 T 4:22 Ene tonarr, Godén zZyon
akéd Godon Kingzan Balngomdl anikirrin namiilniirri ngibirr
pamkolpamdd. I Yesun alap-alap bdktan koke ipudop (Mak
4:11b, 12). Darrpan ngurr ene nis klam nis sab popadan namiili.
¥ 4:24 Grrik béktane ma inzan angrirriina: Ma ne atanin
klame ataninddla, ene klame mari sab ngibiirra mitanirre.
Ak6 maru ngibirr elklaza sab miilirre. 4:24 Metyu 7:2;

Luk 6:38 S 4:25 Aprraporr Yesu téba umulbain béktanbdka
apénda. Yesun bdktanan kiip nidi apadédako, i sab wirribéka
kiip iptiidorre. 4:25 Metyu 13:12; 25:29; Luk 19:26

oloma kiip baritéda tiipdii. 27 Irriib wa utéda,
ngurr wa arsumilda. Ngiburr ngirr kakom,
ene kiip bamkerréonako, da i ma morroal dodorr
baindako. Wa umul-kdka ia-ia tdmbapodnda.
28 Tlpa tiiéb tdmbapodnda zid dodoérr ainim
0 kip baseném; urr amankii ddédoérr bain-
dase kokoko singula tubrrune. Kuipa ugon
tombapodnda. 29 Kiipa néma ngoérr angurinda,
da pama ugén atilda turriki, zitilkus abul
ngarkwat kuri semrréne.”

Karian Kiipan Alap-alap Boktan
(Metyu 13:31-32, 34; Luk 13:18-19)

30 Yesu ako bdktandérr wago, “Ia mi Godon
Kingzan Balngomol larépiikii atanirre? O
mi laro alap-alap bdktane ene Balngomolbdka
béktérre? 31 Ene inzana, wamaka karian™ kiipa.
Ene karian kiipa blaman kiipdiigab tiipdi. 32 A
darri pama ene kip néma artimilda toba
apapdd, ene zida ddédorr bainda koko wirri
bainda blaman didiburr zidiudigab. Oya tiz ta
wirriako, da kwitim poyaea igosidi tibiob muot
balmeldako oya murrdii.”

33Yesu téba boktan néma biidrratlérr pamkol-
pamdo, wa abin inzan alap-alap bodktan
tombapon yarilurr. Wa ibiika blaman elklaza
tibiéb ngarkwatddo boktan yarilurr, ibi morroal
arrkrrum. 34 Wa iblika wata alap-alap boktane
bdktalorr. Wa tebe néma yarilurr toba umul-
bain olmalpiki, wa blaman kla ugon miusirrga
nyononop ibtuka.

4:29 7Zo-el 3:13 © 4:31 karian, Morrke-morrke médoga:
mustard, alo misan ngitan klama.

Yesu Wirri Wor Pikiip Yontirr
(Metyu 8:23-27; Luk 8:22-25)

35 Ak6 ene nglrr simaman, Yesu boktanorr
toba umulbain olmaldé wagé, “Mi dakla dorro
baurrdakla.” 36 Da i pamkolpamab ngoro ola
bimgitop. Oya umulbain olmala butidu bam-
selorr, Yesu ne butiidi moérran yarilurr. I
usakll we bazeborr, oya dakla dorroddé 6dodom.
Ngiburr but ta asi koraldérr ene pokodo, da
i usakii we ogoblérr. 37 Amkorrénde, wirri
aring wora ugon tubsorr. Goblola but kari
poko isurrunépma. Naebait kari poko yarilirr.
38 A Yesu wa ngol updi ut yarilirr. Oya singil
muozdlu angrirrun yarilirr. Umulbain olmala
oya irsumildp. Oyaka boktonép wagd, “Umul-
bain Pam, ma ia gyaur kokela? Mi brariakla!”

39 Yesu turstmiliirr, 6 wa wor agérr wago,
“Ma pikiup!” Ako wa maludi bdéktanorr wago,
“Ma ugo bolea!” Ene pokodd, wora we pikip
baintirr. Ene ngarkwat, malua ta morroal

amkonorr. 49 Wa toba umulbain_olmaldd we
bdéktanorr wago, “E gum iadeakla? E kiru

amkoman koke angundakla?”

41 Da i kari gum koke ipiidép, ¢ i tibiobka
béktan koralorr wago, “Ini wa ia notoke? Wor
ako malua ta oya boktan arrkrrudamli!”

S

Yesu Kolae Samupiikii Pam Dolong Yontirr
(Metyu 8:28-34; Luk 8:26-39)

1Yesu téba umulbain olmalpiikii Gerrasa wirri
basirr pamkolpamab bwdébdii™ abziliirr Galili
Malu dakla dorrodd. 2 Yesu butiidiigabi néma
banikirr, darrii pama oya we semrrandrr. Ene
pama gapok baling bwobdiigabi tubrrandrr 6
wa kolae samuptiki yariltrr. 3 Wa gapdk baliing
bwdébdi ngyaben yarilirr. Myamem darri olom
babul yariliirr oya arimim. Sein sye ta gaodo
koke yarilirr oya arimim. 4 Zitiilkus méddga,
abliin minim oya wapdr a tang sein sye-i enan
arumnop, a tuob ene sein sye singgalgolérr. Wa
ta ugon kari aring pam koke yarilurr. Darru
pam gaodé koke yariliirr oya amiogim. S Irriib
ngurr, wa popa agol yarilirr gapok balling
bwébdi 6 podopukiu bwobdu, taegwarrki o
toba biib syorr bangénkiu ingulkipi.

6 Ene pam ugoén barrkyanan kudr yarilirr
olgabi, wa Yesu noma esenorr. Wa we busorr,
simbalkalorr, 6 wakosingul nilkamulirr Yesun
obzek kwata. 7 Ene pama wirribdka taegwarr
aponorr wago, “Maru ubi ia lar6goma kirtika,
Yesu, Wirri Kwitim Goddén Olom? Ka Godén
ngidi maru atodola, ma kirt wirri azid akyan-
gu!” 8 Ene pama ini poko igdsidi bdéktanorr,
zitilkus Yesu ngaen-gdégopan oyaka boktanorr
wago, “Kolae samu, ugo tubrra ini pamdégab!”

9 Yesu oya imtinlirr wago, “Mari ngi ia
nétoke?”

Ene pama boktan yalkomolérr wago, “Kuri
ngi moddga, ‘Abun gazirr pam’, zitilkus ki atd

* 5:1 Gerrasa bwdéb Zu pamkolpamab tiip koke yarilirr.

kokeakla.” 10 Wa wata Yesun ariingi ato yarilirr,
ene kolae samu aman-gum ene bwobdugab.

11 Podo kabedd, wirri tang kyamil yabiila
we ololérr, wirri kan koke iblikagabi. 12 Ene
kolae samua Yesun we yatop wagod, “Ma kibu
ugo zirrtapononoém kyamiilab bubdi, da ki
kubd ola barrbuno.” 13 Da Yesu ok ninép ibi
barrbiinim. Da moddga, ene kolae samua
ene pam we amgutop, ama kyamilab biubdu
we barrbinirr. Ene kyamul yabila (ngark-
wat moddéga aprraporr 2,000 kyamul blamana)
buso-buso we tubabiniurr buruburuana, men-
grempuku ama Galili Maludii bagéborr, 6 ola nae
baitop budilimpuki.

14 Ene kyamil ngabkan pama we busudp,
da pamkolpam we umul-umulan ngintindp,

Gerrasa wirri basirrdii aké madmad kabedo.
Pamkolpama we ogoborr asendm ne pokoa

tombapénorr. 15 Da i Yesuka ndma togobdrr,
1 ene pam esenop, kolae samu ngoroa noan
amgutop. Wa we morran yarilirr, morrkenyorr
bameldrron akdé kakal gyagupitotoke. Da
pamkolpama gum ipiidép.t 16 Nidi nésenép, kol-
pam nuzazilop laréga tdmbapdénorr ene kolae
samupuiki pamdo aké kyamuldii.

17Dai Yesun aruingi ato kwarilirr, tibiéb bwob
amgatom.

18 Yesu butiidi noma kasil yarilirr, kolae
samu ne oloma imarrulirr, Yesun we yatorr
wanki tétokom. 19 Da Yesu oya koke ok yonurr
wanki totokom, a wa ma oya yalorr wago, “Ugo

T 5:15 I gum iptidodp, zitilkus i kiip bamkénép wagé, Yesun
wirri |arling tonarr]| asine.

alkomdl, moba mudét basirrdi, moba pamkol-
pamdd, da ma niizazilnimke Lod mariika ne kla
tonggapone, 0 oya ne gyaur yaril martka.”

20 Da m6ddga, ene pama we wamorr we bwdb
ordoma, ngi Dekapolis,* toba okaka bumzazilkd,
oyaka Yesu ne kla tonggaponorr. Da blaman
pamkolpama gubarirr aengop.

Yesu Zaerrusiin Ngul Olom Dolong Wyoniirr
ako Darrti Kola Yesun Morrkenyorr Yamurrtirr
(Metyu 9:18-26; Luk 8:40-56)

21Yesu akd ndma banikiirr dakla malu kabedg,
ola oyaka wirri pamkolpamab ngoroa kwob
tobazelorr, da i oya kal-kal yangonop. Wa tidb
malu kabedd yarilirr. 22 Da mdddga, darru
|Zu pamkolpamab kwobbazen muoét] ngakan
pama ugon tubzilurr Yesuka, oya ngi Zaerrus.
Wa Yesun noma esenorr, wa oya wapor nis
mingglipananddé simbalkalérr. 23 Wa oya ariingi
yatorr wago, “Kuru kari ngul oloman budiul kari
pokoa. Gyaurka, kya tam, oyaka moba tang
nis amngyelom. Ene igéosum, wa kalma ddlong
baine 6 ngyabene!”

24 T usakl we ogobdérr. Wirri pamkolpamab
ngoroa mamoan koralorr, da 1 Yesun kal-kal
yangononop blaman orddgab.

25 Darrpan kol 6e boékan azid warillirr, 12
pailim. 26 Wa kari azid koke balmililiirr,
oya dokta ne merrsin ulionénép. Wa toba
ddlong bainiim mani enan nuliéonénop, da wa
morroal koke bainurr. Ene azida ma wirri
bain yarilirr, blaman pailzan. 27 Wa Yesunbdka

¥ 5:20 Dekapolis, oya kiip méddga: 10 wirri basirr.



Mak 5:28 XXVii Mak 5:35

arrkrrurr, da wa we tibangrinurr ene pamkol-
pamab ngorodod, akoé oya tumum modrrkenyorr
we yamurrurr. 28 Zitiilkus modoga, wa tébaka
bdéktan warilirr wago, “Ka ne kubd wata oya
tumum morrkenyorr ndma yamurro, ka kubo
doléng baino.”

29 Wa Yesun morrkenydérr néma yamurrurr,
oya ene Oe bokana ugon blakondérr. Wa toba
bib kiip bamkéndrr, wa délong kuri baine toba
ini mipdigab. 30 Yesu tiiéb dimdiman umul
bainirr wago, “Kuriukagab ngiblrr aringa kuri
bause.” @ Wa noma byallinglrr ene pamkol-
pamab ngorodo, da wa nimtinop wago, “Ia kiuru
morrkenyorr noto yamurre?”

31 Oya umulbain olmala bdktan we
yalkomolop wago, “Ngaka, ini pamkolpamab
ngoroa maru kuri kal-kal mangérre. Ma iade
boktona wago, ‘la kiri morrkenyorr noto
yamurre?’ ”

32Yesu wata azil yarilirr, asendm ene kla n6té
tonggapone. 33 Ene kolan biiba otérrngéném

bainurr, zitilkus wa tiidéb umul bainirr ne
klama tOombapondrr tébaka. Wa natékorr,

simbalkalorr Yesun obzek kwata, 6 amkoman
bdéktan blaman we adrratorr oyaka. 3¢ Yesu
oyaka béktanorr wagd, “Kiru olom, mart moba
amkoman banguna ddlong kuri mine. Natok,
mobokiipdi paud sab martika asi ki yariliin. Ini
azida maru sab myamem koke mumige!”

35 Yesu bdktan alakon kiisil yariliirr, ngibtirr
pamkolpama Zaerruska ugon togoborr oya
muodtidigab, da i oya ilép wago, “Maru olom

biudilato. Ma Umulbain Pam myamem mip
akyan-gu.”

36 Yesu ibu béktan noma arrkrrurr, wa
bdéktanOrr Zaerruska wago, “Ma gumgu, ma
kiiri wata amkoman kangu.” 37 Yesu blaman
pamkolpam ndlénop wankiu totokom. Pita a
Zeims ako oya zoret Zon, wata idi ogoborr.

38 T Zaerrusin muotiudi noma babzilirr, Yesu
pamkolpamab ngoro we esenorr. I taegwarr-

taegwarr yon koraldrr. 39 Wa muétidi néma
bangrinirr, wa ibiikka bdktanorr wago, “Ini ia
laro taegwarrwoma? E iade yondakla? Ini olom
go budul kokeo, a wa go uto.”

40T oya we ngiidng angyalndp, zittilkus i umul
kwarilirr wagd, wa go amkoman budilano.
Yesu ene pamkolpam zirrnapénop pulkaka.
Wata wa ene oloman aipab nis aké oya ald
umulbain olmal, i usakd barrbinirr, olom ne
pokodd6 wariliirr. 41 Wa oya tangdé omoandrr,
da oyaka boktanorr tibidb-tibiob wago, “Talita,
kum.” Oya kip modoga: “Kari kol, ka maru
mila, ugo bupa!”

42 Ene pokodd, ene oloma tirstimiulirr ako
agolom we bainurr. Wa tudb ta 12 pail olom
warilirr. Ene pokoa ndéma tombapoOnorr, ene
oloman aipab nis akoé Yesun aid umulbain
olmala kariboka-koke giibarirr aengop. 43 Da
Yesu ibtika wirri artiingi boktanorr wagd, “Kubo
darru olom azazilgu!” Aké wa boktandrr wago,
“Oya darru kla ugé okyenam alom.”

6

Nazarret Wirri Basirr Pamkolpama Yesun Alz-

izi Amanikop
(Metyu 13:53-58; Luk 4:16-30)

1 Yesu ene poko amgatorr, da ama wamorr
tobanan basirrdii Nazarret. Oya umulbain ol-
mala we zutalérr. 2 Darru |Sabad| nglirrdd,
wa umulbain we bokyanorr |Zu pamkolpamab
kwobbazen muotudi]. Abiin pamkolpam kwar-
ilirr ene pokodo. Da i oya ndma arrkrru kwar-
ilirr, blamana gubarirr aengdp. I tibiobboka
butinép wago, “Wa ini kla nubdgabi ipide?
Ia ini nadu [wirri gyagupitotokal, oya ne
kla akyarréona? Wa ini |aring tonarr| ia-ia
tombapodnda? 3 A wa go ene mii6t balmel oloma,
Merrin siman olom, Zeims, Zosep, Zudas, akd
Saemon ibu naret. Oya bdlbotala ae ngyaben-
dako.” Da i oya alzizi amanikop.

4 Yesu ibtka bdktandrr wagd, “Prropet wirri
ngi atendako ngiburr bwdébdi, a tobanan basir-
rdu, zitil pama 6 miot pama ama inzan koke.”

5-6 Yesu giibarirr aengorr, zitiilkus i oya amko-
man koke yangunép. Wa darri ariing tonarr
koke igosidi tonggaponorr ola. Wata téba tang
nis aud azid kolpamddé némngyelorr, da ibu
doléng nindp.

Yesu Toba 12 Umulbain Olmal Zirrnaponop
(Metyu 10:5-15; Luk 9:1-6)
Yesu ene basirr blaman numarikop umul-

bainkii. 7 Da wa toba 12 umulbain olmal
tobaka ngibaunirr. Wa ibl ninis zirrnaponop

aké balngomdl ariing we nokyendp kolae samu

6:4 Zon 4:44



Mak 6:8 XXX Mak 6:14

amanom. & Ibii we nilop wagd, “Yenki wata
yabiob tupuru imarrulam ini agolde, darru kla
0ddédgu: alo kla, angasangap angon alép, akd
mani yabiéb pam alépdé. 9 E wa wapor kla
bamelam, da yabidb biibdi ne moérrkenyorrko,
e wata we klamane ogob. Ngiblirr amarrugu.
10 E ne miudtidu barrbuno, wata ola bamilke,
koko e ene basirr sab amgiitane. 11 E ne inzan
basirrdii noma togobo igd, pamkolpama yabii ne
morroal tonarre koke yazebrre, ako yabu boktan
koke ne arrkrru kwarile, ene basirr amgiutamke,
wapordo buru we bainamke. Ini tonarra sab igo
poko umul nirre wago, ibu |kolaean darrema]
sab tame Godkagab.”

12 Da i we ogobldrr, pamkolpamddé bdktan
amgolkii wago, “E yabiob kolae tonarrdégab
ugo tibyaliingam.” 131 abiin kolae samu aman
kwariliirr ako i [olib] oele ang kwariliurr abin
azid pamkolpamdd, da ibi dolong we ninop.

Zon [Baptaes Bain| Pam, Oya Biidiil

(Metyu 14:1-12; Luk 9:7-9)

14 King Errod, ugoén Galili prrobins watd
alngomol yariliirr,” arrkrrurr Yesu ne poko
tombapon yarilurr, zitilkus Yesun ngia bwob-
bwob gwarranorr. Ngiblirr pamkolpama igd
bdéktan kwarilirr wago, “God Zon Baptaes Bain
Pam wa budildigab kuri irsimile. Da ene
aringa oyaka ene zitulkusdi zagetoda wirri
aring tonarr télbaeléom.”

6:8 Luk 10:4-11 6:11 Apostolab Térrmen 13:51 * 6:14
Errod Galili prrobins Rrom kinganki ngakan yariliirr, tobanan
koke yarilurr.

15 Ngibiirra ma boktonop wago, “Wa Ilaeza-e.”

Ak6 ngiblrra wago, “Wa prropeta, wamaka
wa ngaen prropetzan kwarilirr.”

16 A Errod noma arrkrrurr ini bdktan
Yesunkwata, wa ta bdktanorr wago, “Wa Zon
Baptaes Bain Pama! Kuiru gazirr pama oya
singil nam itilop wata kazan nilép, da oya
budildigab kuri irsimirre!” 17 Ngaen Errod
toba gazirr pam zirrnapondép Zonon amiogum,
sye-i amelom, timin muoétidu zirraponom.
Wa ini poko toba kol Errodiasonbokamde
tonggaponorr.  Errodias ngaen-gégopan oya
naret Pilipiin kol wariliirr, a wa ma oya gomol-
gémol zumiogiirr toba kolom. 18 Errod Zonon
timin muodtudu zirraponorr, zitilkus Zon oya
bobarr igd ayal yarilirr wago, “Ini gyabia moba
naretan kol amiogim!”

19 Da Errodiasén ngursila upadoérr Zonka. Oya
ubi amkalom yariliurr, da wa gaodd koke war-
ilirr tonggaponom ene poko, Errodénbdkamde.
20 Errod Zon6n gum yarilirr, zitilkus wa
umul yarilirr wago, Zon morroal aké dimdim
ngyaben pama. Wa oya igosidi adlang yarilurr.
Errodén ubi Zondén arrkrrum yarilirr, da wa
wirri mup gyagupitotok ipadérr blaman nglrr
wa Zondén noéma arrkrru yarilurr.

21 Errod6n amt6mol ngiirran tére néma semr-

randrr, Errodias kwat esenorr Zonon amkalom.
Errod ene ngurr ingrinirr alongalom. Wa

alongalom ibl ngibaunirr, Galili prrobins wirri
ngi pam, gazirr singildi wirri ngi pam, akd

6:15 Metyu 16:14; Mak 8:28; Luk 9:19 6:17 Luk 3:19-20

Galili prrobins singildii pam. 22 Errodiasén
Op oloma katokérr, da wa zil emkaldlorr
ibunki. Wa Errodén ako wirri pam mor-
roal barnginwoman ngintinép. Da Errod ene
ngulmokurdi boktanorr wagé, “Ma kuru kyal,
mari ubi lar6géma? Ka mari mokyeno ene
kla.” 23 Wa oya |ariing alkamiil-koke boéktan|
uliontirr wago, “Ma kiurtika ne klamom tébato-
o, ka wata maru mokyeno, enana maru ubi kiru
tlp aodo atiliima, mari darri poko, kirt darru
poko!”

24 Da ene ngulmokura téba aip amtinim
natokorr wago, “Ka ia larogém yato?”

Aipa boktan yalkomdlérr wago, “Ma Zon Bap-
taes Bain Pam, oya singulum bato.”

25 Dimdiman ene ngulmokura biisai-biisai
we alkomolorr Errodka, da yatorr wago, “Kuru
ubi ma kurt kokyeno errkyadan aini alongalo
klamdd, Zon Baptaes Bain Pam, oya singul!”

26 Errod kari gyaur ta koke yarillirr, da wa
ia ki badole, zitilkus wa aring alkamil-koke
bdéktan ulionturr wirri ngi pamab obzek kwata,

tore bwobdi nidi kwarilirr. 27 Dimdiman
Errod toba darru bib ngakan gazirr pam we

zirraponoOrr arung bdktanpiki Zonon singul
0dodém. Da ene pama we wamorr tumun
muotidi, Zonon singil we itilirr. 28 Ene
kakom, ene pama Zonon singil we sidédirr
alongalo klamdo, da ene ngul olom okyanorr,
ama ako nété okyandrr téba aip. 29 Zonodn
umulbain olmala néma barrkrrurr oya budil
poko, i we togoborr, oya biib we idudop gapokdo
angrinum.

Yesu 5,000 Pam Ngabyoniirr
(Metyu 14:13-21; Luk 9:10-17; Zon 6:1-14)

30 | Apostola] Yesuka tébakonorr ako we kwob
tobazenorr, da i oya izazilop i ne elklaza
tombapoénéndép 6 umulbain kwariliirr. 31 Yesu
ibika boktandérr wagd, “E yabi ugd togob
kankiu kolpam-koke bwobdi, karianboka ngén
ngabagonom.” Zitulkus mdédoga, abiin pamkol-
pama kwat zwapolorr, da ibu darri kan babul
yarilirr alo alom. 3271 tibi butiidii we bamselorr,
da ene poko we amgutop kolpam-koke bwobdu
totékom.

33 Da pamkolpama ndésendp i néma bazeborr,
0 abina umul baindép i1 nidi kwarilirr. I
blamana tibiéb basirrdiigabi we buso kwarilirr
dorro kwata, waporane, da i ngaen-géogopan we
babziliirr. 34 Yesu butiidiigabi néma banikiirr,
wa wirri pamkolpamab ngoro ndsenodp, da
wa kari gyaur koke yarilurr ibuika, zitilkus i
|sipzan] koralorr, sip ngabkan pam babul nibidb
koralorr. Da wa ibl abtin poko umul bain we
bdékyandrr. 35 Simam abiis, Yesun umulbain
olmala oyaka togoborr, da i oyaka boktonop
wago, “Ini kolpam-koke bwoba, irriiba amzik
kari pokoa. 36 Da ma ini pamkolpam ugé zir-
rnapononom minggipanan basirrdi ako mad-
mad kabedd ne miidtko, tibiobki alo kla bu-
midéglim.

37 Da wa ibiika bdéktan yalkomoélorr wago, “E
yaib ibu ngiburr alo kla nilinam!”

6:30 Mak 6:7-13 6:34 Bdtang Peba 27:17; 1 King 22:17; 2
Krronikol 18:16; Izikiel 34:5; Metyu 9:36

I oya imtinop wago, “Ki ia nadi manie ogobo
alo kla bumiogim? Ene wata aprraporr 200
|silba] mani kiipt ki kwaril blaman ene pamkol-
pam ngabyonum! Kibli mani gaoando kokeako.”

38 Yesu ibii we niimtinép wagd, “Ia yabii nigo
brredako? Kya kob6 ngabkonam.”

[ ndma umul bain6p, da i oya we izazilop
wago, “5 Brred ako nis wapi.”

39 Yesu ibU niléop pamkolpam kukwin
opoporddé morran-moérran bainim kopo-kopo.
40 Da blamana we bobrranérr kopo-kopo, darrii
kopoan 100, darru kopoan 50. 4! Yesu ene 5
brred ako nis wapi yazeborr, kwit yazilurr da
Godon eso ekyanorr. Wa brred syorr nangonop,
da téba umulbain olmal niilin6p ene pamkolpam
gyabalomém. Wa akdé ene nis wapi inzan
gyabalomorr. 42 I blamana ndéma elop, ibu
bikéma néléngop. 43 Alo kakém, umulbain
olmala bamirrin alo poko dakainop ako 12 alop
murrnausop ene brred aké wapidiigab. 441 ne
pama elop, ibii ngarkwat we kla yarilurr, 5,000.%

Yesu Nae Kwitana Totok Yariliirr
(Metyu 14:22-33; Zon 6:15-21)
45 Dumdiuman_ene kakom, Yesu téba umul-
bain olmal we nilép butidii bamselém 6 singiil
kwata baurrim malu dakla kabedd, Betsaeda

T 6:37 silba mani kiip: Grrik boktane ma inzan angrirriina:
denarii. Ene tonarrddé, darrpan zaget pama darrpan silba
mani kip ipadérr darrpan ngirrdi. 200 denarii azebdém, wa
aprraporr 7 melpalom zaget yarilirr. ¥ 6:44 Zu pamkolpama
olommokur pamzan ngakan kwariliirr, i 12 pail ama kwit. Kol a
olmal go asi kwariliirr, da wata paman etéongop.

basirrdi. I néma ogoblorr, wa ene pamkolpam
we zirrnaponop. 46 Yesu pamkolpam yawal
bdéktan néma nokyenop, ene kakom, wa podo
kwitiidi we angururr, tére akom. 47 Ablisazan
morraldrr, but ugon malu aodo yarilirr. Yesu
wa tebe yarilirr malu kabedd. 4% Wa umul-
bain olmal noma ngabkalorr, i wirri aringi
atul kwariltrr, zitilkus wora singil kwatagabi
tubsolirr.  Sis mingglipanan ndéma yarilirr,
wa ibuka we wamorr, nae kwitana totokde.
Ibli nérrgrrotnépma, 4° da i oya nae kwitana
totokde esendp. Ibu gyagupitotok wamaka
morrkea, da i taegwarr we aponop. 301 blaman
kari gum koke kwariliirr, i oya noma esenop.

Dimdiman Yesu ibiuka bodktandrr wago,
“Mobokip karrkukus ninam! Ini kotokla.
E gumgu!” 51 Yesu ibika we wamdrr,
butiidu kasiliirr, da wora ugon batulirr. Oya
umulbain olmala wirriboka gubarirr aengop,
52 zitilkus i tai koke umul bainép amkoman
kip brredankwata, Yesu ene 5,000 pam ia
ngabyonurr ene audan alo klame. Ibu singil
karrkukus kwarilurr.

Yesu Azid Kolpam Dolong Nindp Genesar-
retom
(Metyu 14:34-36)

53 T malu dakla kabedd noéma baurrirr, i
we babzilirr Genesarret bwobdi, da i but ola
enomolop. 541 but néma amgitop, pamkolpama
dimduiman Yesun we emzyetop. >5 Pamkolpama
ene bwob or blaman we amarikop, da i
tibidb azid kolpam rraparrapa-e we barrmulirr
Yesuka, i ne barrkrrurr wa ne pokodo yarilirr.

56 Wa ne pokodé wamlérr, ia wirri basirr,
kari basirr, 0 didiburr, i blaman azid kolpam
tibarrmiulirr kwébbazen pokodo oyaka. I oya
yatop, azid kolpama wata oya morrkenyorr
zarran amurrum. Nidi yamurrnop, i blamana
ddlong we bainonop.

7

Godon Gida Abalbobatalab Gida Errgrrote
(Metyu 15:1-9)

1 Ngibiirr Parrisi ak6 Moseson gida umulbain
pama, nidi togoborr Zerrusalemgabi, Yesun we
kal-kal yangonoép. 2 Da i ngibiirr Yesun umul-
bain olmal nésendp alode |tomanpiiki] tange; i
tibiob tang inzan koke bagulop, Parrisiab gida-
azan bdoktanorr.

3 (Zitilkus modoéga, Parrisi aké blaman |Zu

pamkolpama] abalbobatalab gida mamoandako:
1 kubd igosidi elorre koko tang noma bagulorre
tibiéb gida ngarkwatddd. 4 Ako i alo kla bumidg
pokoddgab néma bakondako, i koke elorre, wata
ngaen-gogopan i bapure. Akdé ibu ngiburr
abalbobatalab gida asiko, 1 ne kla mamoandako.
Darri moddéga, ma kubul, kurrop, brronze
tonggaporron sospen, aké alongalo mérrakos™
morroal bagulo.)

5 Da Parrisi akdé Mosesén gida umulbain pama
Yesun imtinép wagd, “Ia maru umulbain olmala
mibu abalbobatalab gida koke iade mamoan-
dako, da i ma iade alodako tbmanpuki tange?”

* 7:4 alongalo mdrrakods: Ngiburr Grrik boktane tange
wibalémérrén pebadé in poko babula.

6 Yesu boktan yalkomolérr ibilika wagd,
“Prropet Aesaya wata amkoman yarilirr,
yabukwata igd6 ne poko bodktanorr Gododn
ngidi. E taepurrane boktan pamakla. Enezan
wialomorrona,

“‘God igd boktanda wagd, “Ini pamkolpama
kiru taeane [6tokdako],
a ibi mobokip ma alam kokeasko
kurukagabi.
71 kiiri enan kiip-koke 6tékdako,
zitilkus 1 pamab bdokam bagdésorréon gida
umul baindako, wamaka kuru gidako!” ’

8 “E Godon gida bdktan poko kabedd an-
grindakla, ama tipan pamab boktan karrkukus
bumidgdakla.”

9 Yesu ako pokodo ipadoérr wagd, “E kari umul
kolpam kokeakla Godon gida alzizi amanom, a
e ma yabiob gida kari karrkukusi koke amor-
randakla. 10 Ka miisirrga aindéla: Moses ta
bdéktanorr wago, ‘Ma moba aipab nis morroal
angon namulun.” Ako, ‘Nadi oloma toba aipab
nis no6tdé némorre, budildi ki ingrinam.” 11 A
e ma kolpam igé umul baindakla wagd, pa-
man ne darri kla asi ndma yarile téba ab a
aip nis tangamtinum, ama kubd igé boktone
wagod, ‘Ini korrban klama’ (oya kip moddoga:
‘ini Godon akyarron klame, oya ngi klame’),
12 e oya ok aindakla téba aipab nis tangamtin-
gum. 13 Inzan morroal kokea; yabiéb gida inzan
karrkukus amoande, e Godon gida boktan poko

7:7 Aesaya 29:13 7:10 Bazeb Tonarr 20:12; 21:17; Lebitikus
20:9; Duterronomi 5:16

kuri alkamiulane. Ak abun inzan elklaza asiko,
e ne kla tombapodndakla.”

Kolae Tonarra Paman Mobokiipdiigabi

Totokda
(Metyu 15:10-20)

14 Yesu akd pamkolpamab ngoro ngibaunirr
tobaka totokom. Wago, “Kiru kurrkrruam
blamana, e boéktanan |kip ipiidam]|! 15 Darru
kla babula, pulkakakdégabi ne klama totokda
paman bib kugupidii, oya tomanan ngitanda
Godon ilkiupdu.r Oyakagabi ne klama bur-
ruanda, oya tomanan ngitanda.”+

17 Yesu ene pamkolpam néma nimgutop, wa
muotidi wamorr. Oya umulbain olmala ola
imtinop ene alap-alap boktan misirrga ainim.
18 Yesu ibiika béktanorr wagd, “E ia wata umul-
kokanakla ini ngiblirr popa pamkolpamzan? E
koke kuri umul iptidane? Darru kla myamem
babula pulkakakddgabi ne klama t6tékda maru
bub kugupidi mari amkoman tomanan ngi-
taném, 19 zitilkus mari mobokiipdi koke
totokda a maru bikomdu tétékda. Olgabi ama
akd pulkakak we alkomdlda, lae muétudu.”
(Ini boktande, Yesu we miusirrga yonurr wago,
blaman alo taiako alom.)

20 Wa ako we boktanorr wagd, “Paman
mobokiupdiigabi ne klama burruanda, oya wato

T 7:15 Ini bdéktanan kiip médéga: oya we klama koke al-
ngomolda kolae tonarr ténggapéném. ¥ 7:15 Ngibirr Grrik
boktane tange wibalomorrén pebadd, atang opor 16 asine. Igé
béktanda wagd, “Darrii oloman ne giiblang asi ndoma namiuli
arrkrrum, wa ki turrkrru!” (Mak 4:23)

tdmanan ngitanda Godén ilkiipdi. 2! Auma
mobokip kwindiugab ini kolaean elklaza baus-
dako: Kkolae gyaglpitotok, kolae sarrgiwom
tonarr, gémol, pam amkal, 22 kol a pam gémol,
abun elklazadd ubi bain, azid alion, ilklio
bulién, biodan tulmil tombapdn, gyagup Kko-
laea akrran, obae boktan alién ngibiirrabkwata
panzedo, ikub bagir, gonggo tulmil tombapon.
23 Blaman ini ne kolae elklazako auma mobokiip
kwindigabi bausdako; pam idi tomanan ngitan-
dako.”

Zu-koke Kola Yesun Amkoman Yanguniirr
(Metyu 15:21-28)

24 Yesu olgabi we bupadérr, ama Taerr wirri
basirr minggipanan, we mogob pamkolpamab
bwob 6rdobona wamlorr. Wa we bangrinirr
muot kugupidi. Oya ubi babul yarilirr darru
oloma koke ki umul baine ig6, wa olama. Da
wa gaodod koke yarilirr anikim. 25 Darru
kol asi warilurr, oya 0p oloman biubdi kolae
samu yarilirr. Wa Yesunbdka noma arrkr-
rurr, oyaka dimdiman we katokorr, tipdia we
simbalkalorr, Yesun wapdr nis minggiipanando.
26 Wa Zu kol koke wariliirr, Wa Ponisia bwdbdi
tomtomolorr, Sirria prrobins kugupidi. Yesun
we metat yatolorr kolae samu amanikim téba
Op olomddgab. 27 Yesu bdéktan we yalkomalorr
alap-alap wago, “Ki kya ngaen-gégopan olmal
ngabininim. Dumdim kokea, olmalab alo azeb,

ama aké umedd aman.”$S

28 Ene kola bodktan we yalkomolorr wago,
“Lod, umea tdgal lorodo olmalab alo kla burul
ta alodako!”™

29 Da Yesu ene koldé we boktandérr wago,
“Zitilkus ma kiri amkoman angunddla, ma
ugo alkomol moba basirrdi. Kolae samua maru
olom kuri zumgute!”

30 Ene kola t6ba mudtidi néma alkomoldrr,
olom nydérrdi utidi omrrandérr. Amkoman

ene kolae samu amanikirrin yarilirr ene
olomddgab.

Yesu Giiblang ako Tae Murrbaustirriin Pam
Dolong Yontirr
31Yesu Taerr bwéb néma amgatdrr, wa Saedon

wirri basirrana wamorr, ama ako Galili Malu
kabedo. Wa we bwob ordéma wamlorr, ngi

Dekapolis.t 32 Ngibtrr pamkolpama darru azid
pam sidudop Yesuka, oya dolong aintim. Ene pa-
man gublang akd tae murrbausirrin kwarilurr.
I oya yatop téba tang oyaka amngyelém. 33 Da
Yesu ene pam pamkolpamdogab idodurr tebe-
tebe pokodd. Wa toba tang pyom nis ene paman
giblangdo zirrnapondrr, gwerr amanikirr, ako
ene paman ulit we yamurrirr. 34 Da Yesu
kwitiidu yazilurr, wirri ngon we semanorr ako

§ 7:27 vesu alap-alap Zu pamkolpambodka apdn yarilirr, Godén
olmal. Umea wa mogob pamkolpambdka apdénda, Zu pamkol-

pam-koke nidipako. * 7:28 Ene kola tébaboka apon warilirr.
Oya ubi, Yesu oya ta inzan karianboka ki tangzwamtine, umea
olmalab kari alo burrulzan alodako. T 7:31 Dekapolis, oya kiip
maéddga: 10 basirr.

ene olomdo we boktanorr wago, “Epata!” oya
kiip mdédoga: “Tapabaku!”

35 Dimdiman ene paman giiblang nisa we
tapabakurri, ako oya ulita we morroal baintrr,
da wa tai béktaném we baintrr. 36 Yesu
ene pamkolpam aring boktan ndokyendp wago,
“Darru olom azazilgu!” Wa ene aring boktan
metatzan byal yarilurr, i ma dakla ene bdktan
ugon ayonop. 37 I nidi barrkrrurr, karibdka-
koke gubarirr aengdp. I inzan boktan kwarilurr
wagod, “Wa blaman kla morroal tombapodnda.
Wa giblang murrbausirrin olmal ddélong

bainda ako tae murrbausirrin olmal boktanan
ngibtanda!”

8

Yesu 4,000 Pamkolpam Ngabyoniirr
(Metyu 15:32-39)

1 Wirri kokrrap ngarkwat koke ako wirri
pamkolpamab ngoroa darrpan pokodo togoborr
Yesuka. Ibi alo kla babul yarilirr, da Yesu
toba umulbain olmal ngibaunurr da boktanorr
wago, 2 “Ka kari gyaur kokela ini pamkolpamd,
zitulkus 1 kankl aud ngurr kuri amorre, da ibu
darri alo kla myamem babula. 3 Ka ne ibl
alo ngabyon-koke ndéma zirrnapénonomo tibiob
basirrdi, ibi kubd iltimiina kena tibyong kwat-
kwat, zitilkus ngibiirra alamgabi koke togobe.”

4 Oya umulbain olmala bdktan yalkomodlép
wago, “Ini kolpam-koke bwobdi mi alo Kkla ia
noserre ini pamkolpam ngabyénim?”

> Yesu ibu numtinép wago, “Yabu ia nigé
brredako?”

I béktan yalkomoldp wagd, “7 Brredako.”

6 Yesu pamkolpam tlipdii mérraném we nilép.
Da wa ene 7 brred yazebdorr, Godon eso
ekyanorr, syérr nangonodp, da toba umulbain
olmal nilindp alo gyabalomdém ene pamkolpam.
Da ibli we niulindp. 7Ibu ngiburr kari wapipdkal
asi kwarilirr. Yesu Godon eso ekyanorr ene
wapim, da toba umulbain olmal niléop pamkol-
pam gyabaldémoém. 81 néma elop, ibii blaman
bikéma nélongop. Da umulbain olmala 7 alop
murrnausop, ne alo pokoa baminiirr. 9 Da i
aprraporr 4,000 pamkolpam kwariliirr. Yesu ibu
we zirrnapondp. 10 Dimdiman ene kakdém, wa
toba umulbain olmalpiiki butidi we kasilirr,
ama Dalmanuta bwob 6rdobona we wamorr.

Parrisia Yesun [ Wirri Tulmiliim/ Yatop

(Metyu 12:38-42; 16:1-4)

11 Ngibtlrr Parrisia Yesuka togobérr, da ibi
ikika we bokyanorr. Ibi ubi oya apdkom
yarilirr, da 1 oya imtindp darri kwitimgab
wirri tulmil tonggapdnom igé poko amtyandm
wago, oya aring amkoman Godkagabia. 12 Yesu
wirri ngoén we semanorr, da we boktanorr wago,
“Ini liolan pamkolpama wirri tulmilim iade
atodako? Ka yabi amkoman poko byaldodla:
ini lidlan pamkolpamabki darri wirri tulmil
tonggaporron koke yarile!”

13 T Parrisi we niimgiitép, butiidii bamseldrr,
we ogobldrr ama dakla malu kabedo.

8:11 Luk 11:16  8:12 Luk 11:29

Parrisi aké Errod,™ Ibii Kolae Béktan Tulmil
(Metyu 16:5-12)

14 Umulbain olmalab bamrikiirr dokyanan
brred amarrum inkd. Wata darrpan brred
yarilirr butidd. 15 Yesu ibu artingi ikik
nokrronop wago, “E ta mamka! E umul-umul
kwariltin Parrisi akd Errod, ibu istabkwata.”+

16 T tibidb we ikik koralorr wagd, “Wa igdsidi
bdktanda, zitilkus mibi brred myamem bab-
ula.”

17 Yesu umul baintirr i ne poko béktan kwar-
ilirr, da ibu numtinép wago, “E iade ikikdakla
wago, ‘Mibl brred myamem babula.’? E ia |kip
apad] ako umul bain kiisilanakla? Yabu singil ia
wata karrkukusanako? 18 Yabii ilkiikiip asiko, da
e koke iade asendakla? Yabu giblang asiko, da
e koke iade arrkrrudakla? Yabu ia koke ngam-
bangélda, 19 ka ne 5 brred sydérr nangonarre
5,000 pam ngabyonum? E ene bamirrin alo
pokodogab ia nigé alép murrnausnarre?”

I boktan we yalkomolop wago, “12.”

20 Yesu ibii akoé numtinop wago, “Ka 7
brred néma syorr nangoénarre 4,000 pamkolpam
ngabyonim, e ene bamirrin alo pokoddgab ia
nigo alop murrnausnarre?”

I boktan we yalkomolop wago, “7.”

21 Wa ibli nimtinop wago, “Da e wa kiip apad
kusilanakla?”

* 813 Errod Galili prrobins alngomdl pam yarilirr Rrom
kinganki. T 815 Ma miisirrga ain boktan Metyu 16:6
ngakanke. 8:15 Luk 12:1 8:18 Zerremaea 5:21; Izikiel
12:2; Mak 4:12 8:19 Mak 6:30-44 8:20 Mak 8:1-10

Yesu Dolong Yoniirr Ilkiikiip Murrbaustirrin
Pam Betsaeda Basirrdti o
221 néma togoborr Betsaeda basirrdii, ngibiirr

pamkolpama ilkikip murrbausirrin pam
sididop Yesuka, da i oya yatop ene pam
amurrum. 23 Yesu ene ilkiikiip murrbaustrriin
pam tangdd emoandrr, da basirr kabedo idodirr.
Wa oya ilkiiklip nisdi gwerr amanorr, téba tang
nis ndmngyeldérr ene pamdod, da oya imtinurr
wago, “Ma ia darru kla asenddla?”

24 Ene pama kwit yazilirr, da béktandrr wago,

“0, ka kolpam basendodla, da i wamaka nugupa
agoltagoldako.”

25 Yesu ako téba tang nis ene paman ilkikiip
nisdi némngyelorr. Ini tonarr ene pama
toba ilkikip morroal nébzeldrr. Oya ilkukip
nisa dolong bairri, da wa blaman kla mor-
roal nésendp. 26 Yesu ene pam muotidi zir-
raponorr igé boktanpuki wago, “Ma basirrdu
alkomodlgu.”

Pita Yesun Miisirrga Yontirr
(Metyu 16:13-20; Luk 9:18-21)

27 Yesu t6ba umulbain olmalpikii wamlorr
ngiburr basirrdi, Sesarria Pilipi+ wirri basirran
minggipanan. Kwat-kwat Yesu ibu numtinop
wago, “Kiru kilam, pamkolpama ia boktandako,
ka notokla?”

28 T boktan yalkomolép wago, “Ngiblrr
pamkolpama igdé boktandako wagd, ma

} 8:27 Sesarria Pilipi: Pilip king Errodén olom yariliirr. Wa ene
basirr elorr, da téba ngi ekyanorr. Igosidi: Sesarria Pilipi, oya
kiip méddga: Piliplin Sesarria.

Zonla, |Baptaes Bain| Pam. Ngibirra ma
igd boktandako wagod, ma prropet Ilaezala,
a ngiburra go wago, ma darru prropetla.”

29 Wa ibii nimtindép wago, “A yadi, e wa ia
gyagupi toétékdakla, ka notokla?”

Pita oyaka boktan yalkomolorr wago, “Ma ene
| Kerrisola].”

30 Yesu ibu arting boktan we nékyenop wago,
“Darru olom azazilgu kirikwata.”

Yesu Toba Azid Aeng ako Biidiilankwata
Boktanorr
(Metyu 16:21-28; Luk 9:22-27)

31 Yesu téba umulbain we bdékyanérr wago,
“Ka, Pamkolpamab Olom nétdokla, sab abin-
abiin azid aeng namulo. |Balngomol byarrmarr
pam], [wirri prrist], ako Moseson gida umulbain
pama kuru wata alzizi kiimaniknorre. Sab
kiri budulimpiki kémkodlérre a aud ngurr
kakom God kiuru sab kiursumile budildigab.”
32 Wa ini poko ibiika kwasirrgana boktanorr.
Da Pita oya tebe-tebe pokoddé idodurr, da
wa oya agorr. 33 Yesu tlbyaliingurr, téba
umulbain olmal ngabkalérr, da Pitan agorr
wago, “Yaya kuriukagab, satani, ma kakota
alkomol! Zitilkus moddéga, ma Godoén elklaza
koke gyagipi amandola, a maru gyagupitotok
tipan elklazaddéma.”

34 Da Yesu pamkolpamab ngoro akoé téba
umulbain olmal ngibauntrr tébaka. Wa ibiika
bdéktanorr wago, “Nadi oloman ubi yarile
kurika solkwat akyandém, wa tobaboka imriike.

8:28 Mak 6:14-15; Luk 9:7-8 8:29 Zon 6:68-69

Wa téba krros biigasile azid aengom kazan, 0
kiirika solkwat tékyale. 35 Zitiilkus mdéddga,
nadu olom ubi yarile téba tiipan arrol zid aintim,
wa sab tdba |ngarkwat-koke arrol| imrike.
A nadi oloma sab téba tipan arrol imriike
kiruboékamde ako Morroal Bdktananme, wa
sab téba ngarkwat-koke arrol zid ine. 36 Ia
lar6 morroala, darri pama ini tipan elklaza
blaman azebdm, a tobanan ngarkwat-koke arrol
ma ki imrike? 37 Ia darri kla asine, wa toba
ngarkwat-koke arrodl sab ia salkomole? Bab-
ula! 381Ini tonarr ngyabende, abiin pamkolpama
Godon wata taeane |6tokdako], da i dakla ma
ngiblurr obae god butokdako. I ta abin ko-
lae tonarr tombapdéndako. Nadi oloma biudd
aengda kurukwata ako kiuru boktanankwata,
ka, Pamkolpamab Olom noétokla, sab ta budd
aengo oyakwata, ka sab kdélba Aban [wirri kdmal
zyonpuki] néma tamlo, gyabi anerrupuku.”

1 Yesu ako ibiika bdéktandrr wagd, “Ka yabl
amkoman poko byalddla: e ngiblrr aini nidi-
pakla borrangorron, sab koke nurrbarino koko
God ini tup Kingzan alngomdl noma bokyene
wirri aringpuku.”

Yesun Biiba Darrii Tonarr Baintirr
(Metyu 17:1-13; Luk 9:28-36)

2 6 Nglrr kakom, Yesu ibli yazebdrr, Pita,
Zeims, ako Zon. Wa ibu imarrurr wirri pododo.
I wata tibi kwarilirr ene pokodd. Ibu obzek

8:34 Metyu 10:38; Luk 14:27 8:35 Metyu 10:39; Luk 17:33;
Zon 12:25

kwata oya biiba darri tonarr baintrr. 3 Oya
morrkenyodrra ongang bapon yariliurr gabilplie.
Darrii oloma ini tipdu kokean igule inzan
gabiilplie. 4 Da modoga, Ilaeza aké Moses™
ibiika we okaka tubydrri, ako i Yesuku ikik ko-
raldrr. > Pita Yesuka bdktanorr wago, “Umulbain
Pam, mi morroal ainizanakla! Ki kubd6 atd
twal muot ki balmerre, darrit marunki, darru
Mosesonkii, darri Ilaezankii.” 6 Wa ene poko
bdéktanorr, zitilkus wa umul-kék yarilurr, wa
ia poko ki boktone, zitilkus i kari gum koke
kwarilurr.

7Da maddoga, pulpil pokoa we tamarr ibi sis-
ingil, ako oya dandanga ibli blaman nganolop.
Ako boktan bdmgodla we sidorikurr ene pulpil
pokoddgabi wagd, “Ini kiru kolbanan Olome.
Kura |mobokipdi ubi] oyakama. Ka kari
bagirwom kokela oyaka. Oya boktan amkoman
ipaddlamke!” 8 Ugdsan umulbain olmala Ilaeza
aké Moseson ilkikipane noma nyamkindp,
i ibi myamem koke nodsendp, wata Yesun
tobanan esenop.

91 pododdgabizan tiibabiliirr, Yesu ibl ariing
boéktan nokyendp wagd, “Darri olom azazilgu,
e ne Kkla esenane, ngarkwat koko sab Kka,
Pamkolpamab Olom ndétdkla, néma tirsumulo
buduldugab.”

10 T oya bodktan ipiddp, da i tibi we ikik
kwarilirr wagd, “Buduldigab barsin kip ia
tai laréga?” 11 Da i Yesun we imtinép wago,

9:2 2 Pita 1:17-18 * 9:4 Ilaeza ako Moses ngaerron prropet
nis namulntirri. 9:7 Metyu 3:17; Mak 1:11; Luk 3:22

“Moseson gida umulbain pama iade boktandako
wago, Ilaeza sab ngaen-gégopan wato tame ako
| Kerriso]| ama solodo tame?”

12 Wa ibtuka bodktan yalkomélérr wagd,
“Ilaezat wa ta ngaen-gogopan tétokda, ugosim
blaman elklaza tibiéb gaodd akondém. Da
Godon Wialomorron Boktana ta igd boktanda
kurikwata wagod, ‘Pamkolpamab Oloma
sab abun-abtin azid aenge ako oya alzizi
amaniknérre.” 13 A ka yabu igd byalddla,
[laeza wa kuri tamdrr. Pamkolpama tibiob
ubidiigab tombapondénop oyaka, wata Godon
Wibalomorron Boktana enezan bdktanda.”

Yesu Kolae Samupiikii Olommokur Ddlong
Yontirr

(Metyu 17:14-21; Luk 9:37-43)

14 Da Yesu akdé toba aid umulbain olmala
noéma tébakonorr ngibirr umulbain olmaldo,
wirri pamkolpamab ngoro nosendp ibu kal-kal
angorron. I ta ngibirr Moseson gida umul-
bain pam ndsendp inki ongyalde. 15 Ene
pamkolpama Yesun néma esendp, i karibdka-
koke gubarirr aengdp. I oyaka busu6p, da oya
morroal ngirr ekyendp. 16 Yesu téba umulbain
olmal nimtin6p wago, “E ini Moseson gida
umulbain pampuku ia poko ongyaldakla?”

17 Darri pama pamkolpamab ngorodogab
bdéktan we yalkomolorr wago, “Umulbain Pam,
ka kolba olom sidiida martika, zitilkus oy-
aka kolae samua, akd wa koke bodktanda.

T 9:12 Tlaeza: Yesu igé umul yariliirr wago, ini alap-alap boktan
yarilirr. Ini Ilaeza, Zon |Baptaes Bain| Pam yarilirr.

18 Oya biibdi ne kubé kolae samua néma ban-
grine, kubo tipdu singalkole, tae godeapiiki,
aké kubo zirrgiip bodtak yarile koko biiba
dimdumbarr bainesa. Ka mari umulbain olmal
nimtininima kolae samu amanikiim, a ibu
gaodd koke yaril.”

19 Yesu blamandé boéktan yalkomolorr wago,
“E amkoman bangun-koke 11161 pamkolpamakla!
Ka ia yenki nadizan ngarkwat ngyabelo?
Kirika kari mup kokea metat yenkii ngyabenom
yabu amkoman bangun kokede. Ene olommokur
sidiidam kirtika!” 20T ene olom Yesuka sididép.

Ene kolae samua Yesun noma esenorr,
dimdiman olommokur amanikirr, oya
iltimina tuplirr. Wa tipdu simbalkalérr, we
arrgoben yarillrr, tae godeapukii. 21 Yesu oya ab
imtintrr wago, “Ia wa inzan nadiizan ngarkwat
kuri ngyabendrr?”

Oya aba inzan bodktan yalkomolorr wago,
“Oya wata karimokurdiigab. 22 Kolae samua
oya abin munim urdi amaiklirr aké naedd
yanggobololorr oya amkalom. Ma kibu gyaur
ipa, akd6 ma gaodé ne noma namulo darru kla
tonggaponom, kibu tangtamtininimo!”

23 Yesu aké oyaka boktandérr wagd, “Ma ia
larogom boktona, ‘ma gaod6 ne ndma namulo’?
Blaman elklaza tombapon popadanako Kkiru
amkoman angundi.”

24 Da aba dimdiman wirrib6ka taegwarr
aponorr wago, “Ka go maru amkoman an-
gundola, da ma ka gaodd kokela. Kiru
tangkamti kiirt amkoman bangun wirri ainum!”



Mak 9:25 1 Mak 9:31

25 Yesun ubi babul yariliirr abiin pamkolpama
koke ki eserre, wa ia laré tonggapone. Wa noma
esenorr darru pamkolpamab ngoroa busorr dar-
rpan pokodd, da wa diumdiman kolae samu
we agorr wago, “Gublang arrkrru-koke ako tae-
koke samu, ka mari ariing boktan akyandola,
ugo tubrra ini olommokurdiigab. Ma myamem
oyaka bangrin-gu!”

26 Kolae samua wirriboka taegwarr aponorr,
ene olommokur wirribéka we inurr. Oya
iltimina tuplrr. Ene samua we tubrranorr,
da ene olommokur budilzan yarilirr. Abin
pamkolpama bdktan6nép wago, “Blua, a
bidila!” 27 A Yesu ma ene olommokur tangdo
emoanorr, kwit yonurr, we zamngolorr.

28 Yesu muiétiidi néma bangrintrr, oya umul-
bain olmala tibi-tibi pokod6 imtinép wago, “Ia ki
gaodo koke iade korala kolae samu amaikiim?”

29 Yesu ibtika boktandrr wagd, “Wata torea

amaik yarile inzan kla. Darri kla myamem
babula.”

Yesu Ako Nis Ngim Toba Biidiilankwata
Boktanorr

(Metyu 17:22-23; Luk 9:43-45)

30 Yesu téba umulbain olmalpiikii ene bwob
amgatorr, ama Galili prrobinsdiima wamorr.
Wa ubi koke vyarilirr, darri pama koke ki
umul baine, wa ne yarilirr, 31 zitilkus wa
toba umulbain olmal umul ny6nénop. Wago,
“Darrupa kuru, Pamkolpamab Olom notokla,
sab pamkolpamab tangdé kiingrine. I sab kiru

budilimpikiu komkorre, da aud ngirr kakom
ka ugon turstumulo.”

32 A i ma Yesun bodktanan |kiip tai koke
ipudop]. Ako i tib gum kwarillirr oya amtinim.

Wirri Ia Notoke?
(Metyu 18:1-5; Luk 9:46-48)

33 Yesu ako toba umulbain olmala ogoborr
koko Kaperrna-um wirri basirrdi, solkwat bar-
rbunirr miotudi. Yesu toba umulbain olmal
nimtinop wagd, “E kwatdédo ia poko ongyal
kwarila?”

341 oyaka boktan koke yalkomolép, zittulkus
tibiob ongyal kwarilirr we boktan pokodogab
wago, ia amkoman wirrian noétéke. 35 Yesu

morran-morran bainirr, da toba 12 umulbain
olmal we ngibaunurr. Ibti we nil6p wago, “Nadu

oloman ubi yarile singuldi totokom, wa solodd
ki yaril, aké wa blaman pamkolpamab popa
tangbamtin pam ki yaril.” 36 Da wa kari olom
ipadorr, zamngol-zamngolan we yonurr tibidb
aodo. Toba tang nisi kari olom errgétandrr,
ibli we nilép wago, 37 “Inzan kari olom morroal
tonarre n6té noma apadoda kiru ngidi, enta

igbsa, wa Kkiirii morroal tonarre apadéda. O
kiirt morroal tonarre n6té néma apaddda, kiru
kolbanan morroal tonarre koke apadoda, a wa
oya ta inzan morroal tonarre apaddda, kiru
noto zirrkaponorr.”

9:34 Luk 22:24 9:35 Metyu 20:26-27; 23:11; Mak 10:43-44;
Luk 22:26 9:37 Metyu 10:40; Luk 10:16; Zon 13:20

Mibiika Koke Noto Boka Bamgiinda, Wa
Mibltine
(Luk 9:49-50)

38 Zon boktandrr Yesuka wagd, “Umulbain
Pam, ki darrii pam eserre kolae samu amande
pamkolpamddgabi mart ngidi. Ki oya pikip
ainim kain kwarilurr, zitilkus wa minki
kokea.”

39 A Yesu ma ibii nilép wagé, “E oya pikiip ain-
gu, zitilkus darri pam babula [aring tonarr]
tombaponém kird arungi, solkwat kubd ma
kolae bdktan yarile kiirikwata. 40 Zitllkus
modoga, mibiika koke nété bdka bamgiinda,
wa igésidi mibtine. 41 Ka yabii amkoman poko
byalddla: yabu ne sab nae n6té ndma nokyerre
anénom, zitiilkus e kirinakla, Kerriso notokla,
ene oloma sab toba darrem kla kokean arene.

Kolae Tonarr Elokam!
(Metyu 18:6-9; Luk 17:1-2)

42 “Inzan wa kolae yarile darrii pamanki igo,
pamkolpama wirri kugupi baporron ingulkups#
ki amrokrre oya gepkodd, ama ki amanikorre
maludu. A oyaka sab ne klama tdmbapone, wa
popa olom,$ kiirti amkoman nété angunda, kolae
tonarr tonggaponom néma elngomole, ene wa
kari kolae ta koke yarile. 43 Mari darri tanga
ne kolae tonarr tbnggapéném ndma midide,

9:40 Metyu 12:30; Luk 11:23 9:41 Metyu 10:42 § 9:42
ingulkiip, Morrke-morrke moddga: millstone. Zu pamkolpama
nis wirri taptapan ingiilkiipi |wit] kiip aké ngibtrr kiip amken
kwarilirr placa témbapéném. Darri aodd kugupi apdrréna.
§ 9:42 popa olom: Yesu aprraporr oyaboka apénda, amkoman
bangun kiisil olom nétdke 6 ariing-koke ndétdke samuan ngark-
watodo.

da itil. Ma darrpan tangpuiki |[ngarkwat-
koke arrolddo] noma bangrino, ene ma tai ko-
lae kokea. A ma nis tang nispuku |metat
bolmyan urdi] néma wamo, ene amkoman
kolaean yarile.” 45 Marii darrii wapéra ne kolae
tonarr tonggaponom noma mudude, da itdl.
Ma darrpan waporpuki ngarkwat-koke arroldé
noéma bangrino, ene ma tai kolae kokea. A
maru nis wapor nispuki metat bolmyan urdu
néma mumanikérre, ene amkoman kolaean
yarile.i 47 Ak maru darri ilkipa ne kolae
tonarr tonggapondm noma midude, da irrua.
Ma darrpan ilkippuki ene bwobdi noma ban-
grino, God ne balngomolda Kingzan, ene ma tai
kolae kokea. A maru nis ilkiip nispiki metat
bélmyan urdi ndma mumanikérre, amkoman
kolaean yarile. 48 Ene pokodd, ‘ibii ne kupula
olongole, sab kokean nurrbarine, aké ibl ne ura
badiingle, sab kokean biitamtine.’

49 “Solta |urdi agasil lar| |kolkal] ainda.
Dadan ngarkwatdodd, pamkolpam miipa ndéma
bumiodgda ibi ngyaben tonarrdo, ene miipa wa-
maka ura baebda, ibii mobokiip kolkal ainiim.

50 “Solt wa morroala, a solt misa ne ndma
bamriike, da ma myamem misan koke ngitino.

“Solta alozan morroal ainda, e yabidb ngyaben

* 9:43 Ngibtrr Grrik bdéktane tange wibaldmorrén pebadd,
atang opor 44 asine. Igd bdktanda wagd, “Ibii ne kupula
olongodle, sab kokean nurrbarine, akd ibu ne ura badiingle, sab
kokean biitamiine.” (Mak 9:48) 9:43 Metyu 5:30 T 9:45
Ngiburr Grrik béktane tange wibaldmorron pebadd, atang opor
46 asine. Ma 9:43 ngakanke.  9:47 Metyu 5:29  9:48 Aesaya
66:24

sab ta inzan morroal ninamke. Ako e ta paud
ngyabenam yabiob darrpan-darrpando.”

10

Yesu Kol Aman aké Morwal Amanboka Umul
Bain Yariliirr
(Metyu 19:1-12; Luk 16:18)

1 Da Yesu Kaperrna-um wirri basirr we am-
gatorr, ama Zudia bwodébdibona wamorr, da

Zodan tobarr we banikirr ama dakla dorrodo.
Pamkolpam ngoroa ako we kwodb tobazenodrr

oyaka, da wa ibiuka we boktan yarilurr, wa
bobarrzan umul ny6nénop.

2 Ngibturr Parrisia oyaka we togobdrr. Ibi ubi
oya amiogum yarilirr téba boktandogab. Da i
oya imtinop wagod, “Ma kiblu kébo tuzazilnim,
mibu gidaddgab ia taia, pama kol amaikiim?”

3 Yesu boktan yalkomolérr wagd, “Moses yabu
ia nadu gida boktan poko nékyenop?”

4 Da i boktan yalkomdléop wago, “Moses
darrii pam ok yéniirr kol amaik peba moérrag™
wialdmom ako oya we klampiikii amaikim.”

> Yesu ibuka boktandérr wagd, “Moses ini
gida boktan poko yabinku igésidi wialomorr,
zitilkus e Godon gida béktan poko mamoanom

kokeandmakla. 6 Da bwob zitildi, God bla-
man elklaza noma tombaponorr ‘Wa ibi igo

tonzapdénodrr, pam a kol.” 7 ‘Da ini zitilkusdu
pama toba aipab nis nimgite, ama toba koldo

9:50 Metyu 5:13; Luk 14:34-35 * 10:4 kol amaik peba: Ma
misirrga ain boktan Metyu 5:31 ngakanke.  10:4 Duterronomi
24:1; Metyu 5:31 10:6 Bwob Zzitil 1:27; 5:2

dabine, 8 da i ama darrpan bibim baini.” Igésidi
i nis kokeamli, a ma darrpanamli. ° God ne
kla dayonda darrpan pokodd, pama kokean
nurrgrrute.”

10 T muét kugupidic néma kwarilirr, umul-
bain olmala Yesun akd we imtindp ene dadan
béktanankwata. 11 Wa ibiika béktanoérr wago,
“Nadu pama toba kol zumanike, ako darru kol
zumige, wa kol gomol yarile. Inzande wa kolae
tonarr ténggapone téba ngaen koldé. 12 Kola ta
inzan: wa mudr noma amaike, ama akoé darru
muor néma amige, wa pam gomol warile.”

Yesu Kari Olmalpokal Bles Ninop
(Metyu 19:13-15; Luk 18:15-17)

13 Ngiburr pamkolpama kari olmalpdkal
tibarrmulirr Yesuka, ibt singuldi tang
amelom. Da umulbain olmala ma ene kolpam
we nagop amarrugum. 14 Yesu ene kla néma
esenorr, da wa ngursilim baintrr. Wa umulbain
olmaldé boktanorr wago, “Kari olmalpdkala ki
togob kiirtika! E ibu burrmatgu, zitiilkus Goddn
Kingzan Balngomol ibiinse, inzan olmalpokal
nidipko. 15 Ka yabii amkoman poko byalddla:
Godon Kingzan Balngomodl koke nété apadoda
kari olomzan, sab kokean bangrine.” 16 Wa
ene olmalpdokal tobaka simarrurr, darrpan-
darrpando téba tang nis nomngyeldrr, da ibu
we bles nindp.

Morrel Pam
(Metyu 19:16-30; Luk 18:18-30)

10:8 Bwob Zitil 2:24

17 Yesu aké totokém bupadlérrma kwatddo,
da pama ugon tubsorr, wakosingil nilkamulurr
oya obzek kwata, da imtinirr wago, “Morroal
Umulbain Pam, ka ia kaino |ngarkwat-koke
arrol| apadom?”

18 Yesu oya we imtintrr wagd, “Ia ma kiru
morroalboka iade ngiklina? Darri morroal
olom babula, wata God tebea. 19 Ma Gododn
gida boktan pokobodka umuldla wago, ‘Ma darru
olom budulumpiki amkalgu, ma kol 6 pam
gomolgu, ma gomolgu, ma obae tiz boktan adr-
ratgu darri olomankwata, ma ilklio bilion-gu,
ma moba aipab nis morroal angén namulin.’ ”

20 Ene pama we bdktanorr wagd, “Umulbain
Pam, ene tonarrddogab ka karimakur ndma
namulnirry, ka ini blaman gida bdéktan poko
amkoman amorran namulnirra.”

21 Yesu diimdiiman oya ngakanorr aké Yesun
|mobokipdii] ubi oyaka vyarilurr. Da wa
bdéktanorr wago, “Mari doma wata darrpan
klama. Ma ugo wam, moba blaman elklaza sel
nininimke, da mani sab elklaza-koke kolpam
nilininimke. Sab igdsidi mari morrel ma
kwitim yarile. Da yao, kuiriika tokyanke.”

22 Wa ene boktan ndéma arrkrrurr, oya
molmoéna tupirr. Wa gyaurpuki we wamorr,
zitulkus oya abun elklaza kwarilurr.

23 Yesu téba umulbain olmal ngabkandrr ako
ibika boktanorr wago, “Sab kari mip koke
yarile morrel pamkolpamab Godon Kingzan Bal-
ngomaldo barrbinim!”

10:19 Bazeb Tonarr 20:12-16; Duterronomi 5:16-20

24 Oya umulbain olmala giibarirr aengép ene
boktan pokoddgab. Da Yesu akoé boktanorr
wago, “Kuri olmal, ene go kari mip ta
kokea Godon Kingzan Balngomoéldo bangrintim!
25 |[Kamelan] nabea nil tétérrana bangrinim,
a morrel paman ma amkoman nabeana Godon
Kingzan Balngomoldé bangrinum.”

26 Umulbain olmala wirribéka giibarirr
aengop, da tibiéb darrpan-darrpan we bamtinop
wago, “Da ma ia sab noto zid baine?”

27 Yesu ibii dimdiman ngankéndép, bdktan
we yalkomolorr wago, “Pamakananki gaodo ta
kokea tombapdnom, wata God tebea; zitilkus
Godka ma blaman kla gaodomako.”

28 Da Pita oyaka boktanorr wagd, “Ma tur-
rkrru, ki blaman elklaza oloknorré martika
atanom!”

29 Yesu boktanorr ibiika wago, “Ka yabu amko-
man poko byaldodla: nadu oloma toba muodt
basirr, zonaretal, bodlbdtal, aipab nis, olmal,
ako tup bimgite kuriunkit aké Goddn Morroal
Bdéktananme, 30 wa sab 100 miiniim yazeble ene
elklaza ini ngyaben tonarrd6. Wa sab abiin
inzan elklaza yazeble; muot basirr, zonaretal,
bdlbatal, aipal, olmal, ako tiip. Akd oya sab wirri
mup alion kwarile Godon zagetanme. AKké sab
ugorr ne tonarra tame, wa ta sab ngarkwat-koke
arrol iptide. 31 Abiin singiil kwata nidipako, sab
ma solodd kwarile, 6 abiin solodé nidipako, sab
ma singul kwata kwarile.”+

T 10:31 Ma miisirrga ain boktan Metyu 19:30 ngakanke.  10:31
Metyu 20:16; Luk 13:30

Yesu Ako Ailid Ngim Toba Biidiilankwata
Boktanorr
(Metyu 20:17-19; Luk 18:31-34)

32 Yesu ako toba umulbain olmalpikiu Zer-
rusalem wirri basirr kwatodo yarilirr, ola néma
bamselolorr. Yesu ibunki wato singiil aponorr.
Umulbain olmala gibarirr aengop, aké ibiika
solkwat nidi tutalodrr, ibii ta guma yazeborr. Yesu
aké toba 12 umulbain olmal tebe-tebe pokodd
we imarrurr ibika boktaném, oyaka sab ne
klama témbapodne. 33 Wago, “Tubarrkrru! Mi

Zerrusalem bamseldakla. I sab kiird, Pamkol-
pamab Olom notokla, wirri prrist akdo Moseson

gida umulbain pam, ibi tangdo ola kiingrirre.
Kiru budul boktan sab ola kdkyerre, olgabi
ama ako Zu-koke nidipko, ibu tangdé ugon
kiingrirre. 341 kiiri sab we |tiz kangénérre ], gw-
err kotongndrre, ako karrkukus sye-i kydlnorre,
da kurt komkorre budulimpiiki. Aud ngurr
kakom, ka sab ugon turstimulo buduldugab.”

Zeims a Zon, Ibii Bato Boktan
(Metyu 20:20-28)

35 Zeims a Zon, Zebedin siman olom nis nidi
namulnurri, Yesuka turrirri, da i boktarri wago,
“Umulbain Pam, kibu ubi ma darri kla sab
tonggapono kibiinkt, ki ne klamom batodamli.”

36 Yesu ibii nimtinirr wago, “Yabu ubi ka ia
laro tonggapono yabunku?”

37 Da i oyaka bdktan yalkomérri wagd, “Ma
kibli ugo ok tié mari minggiipanan morranom,
darriipa maru tutul kwata, darriipa maru bandl
kwata, ma ne sab moba ene [wirri kdmal zyon|
marrgudi ndma morran-morran baino.”

38 Yesu ibiika bdktanérr wagé, “E umul-
kokamli e larogom batodamli. E ia gaodomamli
ene mup 0dodom, ka ne miip 6dédddla? Da e ia
gaoddmamli ene wirri azididiu bangrinim, ka
ne azidiudu bangrinim kaindoéla?”+

39 T Dboktan yalkomoérri wago, “Ki
gaodomamli.”

Yesu ibiika bdktandérr wago, “Amkoman, e
ene miup sab ididi, ka ne mip 6dédddla, da e
sab ene wirri azididu bangrini, ka ne azidudu
bangrinim kaindéla. 49 A kiri gaoddé kokea
yabu ok ainiim mdérrandém kuru tutul kwata ako
kiru bandl kwata. Sab God watd ndkyene ene
marrgu nis, wa nibiobku kuri tonzaponorr.”

41 Da ene 10 ngarkwat umulbain olmala néma
barrkrrurr, ibli ngirsila yazeborr Zeims a Zon
ibiika. 42 Da Yesu ibi blaman ngibauniirr
tobaka. Wa boktanorr ibika wago, “E
umulakla, Zu-koke nidipako, ibi amzyatorrén
singiildi. pama pamkolpam zirrbapdén-bapon
balngomoldako, akd ibli wirri pama ibu wirri
aringi balngomdéldako. 43 Da yabiika inzan
babula. Nadi oloman ubi yarile wirri ngim
bainim yabu aodd, wa yabi blamanab popa
tangbamtin pam ki yaril; 44 aké yabukagab
singuldi totokdm notd ndma yarile, wa yabu
blamanab [leba zaget olom| ki yaril. 45 Zittlkus
modoga, ka, Pamkolpamab Olom notokla, ta

¥ 10:38 Grrik bdoktane ma inzan angrirriina: Da e ia

gaodémamli, i yabu baptaes nirre ene dadan tonarre kiirtizan

baptaes ainiim kaindako? Ene baptaes bainan kiip mdéddéga: azid

aengom 6 budulim. 10:38 Luk 12:50 10:42 Luk 22:25-26
10:43 Metyu 23:11; Mak 9:35; Luk 22:26

igosidi koke tamorrd igo, pamkolpama kiru
popa tangamtin kwarile. Koke! Ka pamkolpam
popa tangbamtinim tamorrd, kolba arrol abin
pamkolpamabkii darrem akyanom, ibu arrdl
akonom kolae tonarrddégab.”

Yesu Barrtimeiusiin Ilkiip Dolong Nyoniirr
(Metyu 20:29-34; Luk 18:35-43)

46 Yesu toba umulbain olmal aké wirri pamkol-
pamab ngoropuku Zerriko wirri basirr noma
arrgrrat yariliurr, darrpan ilkiip murrbausirrin
bato pama kwat kabeddé morran yarilirr. Oya
ngi Barrtimeius, Timeiusiin olom. 47 Barrtimeius
noma arrkrrurr wago, Yesu Nazarret olom we
kwat mamoanda, wa gorrgandém bainurr wago,
“Yesu, |Deibidiin] Olom, kiirti gyaur kose!”

48 Ablin pamkolpama oya agop, da ilép pikip
bainim. A wa ma gorrganom tai ariing ipadlorr

'I'

wago, “|Deibidiin Olom], kiirti gyaur kose!

49 Yesu zamngoldrr, da boktanorr wago, “Oya
ngyaunam, ala ki tam.”

Da i ene ilkip murrbausirrin pam we
ngyaunop. I oya ilop wago, “Ma ariing ipa! Ugo
bupa, Yesu marii ngyaunda.”

50 Da wa téba tumum moérrkenyérr we
amaikirr, biisai we bupadodrr, Yesuka we
wamorr.

51 Yesu oya imtintrr wago, “Ia maru ubi ka
marunku laré tbnggapono?”

[Ikip murrbausirrin pama boktan we
yalkomolorr wago, “Umulbain pam, kurid ubi
ako basenoma.”

52 Yesu oya yalérr wago, “Ma ugd wam, maru
moba amkoman banguna doléng kuri mine.”
Dumdiman oya ilkiip nisa tomgorri, da wa
Yesuka we akyanorr.

11

Yesu Kingzan Zerrusalem Wirri Basirrdti Ban-
grinirr
(Metyu 21:1-11; Luk 19:28-40; Zon 12:12-19)

1 Yesup Zerrusalem wirri basirr néma ngor-
ram yondnopma, i nis basirr we nomrranénop,
ngi Betpage akod Betani, |Olib Podo]| kabedo,
Yesu toba umulbain olom nis ngaensingiilan we
zirrnaponorr, 2 ini béktanpiki wagd, “E ugo
aurram kokoé yabu singil kwata ne basirrse. E
kubo6 néma bangrini, dimdiman e |donki| kyam
eseni, sye-i amrokrron, darri pama koke ne
klamdo kuri kasile 6d6dom. Kubé agoamke, da
ala sididamke. 3 Darrii oloma ne yabii néma
nimtine wago, ‘E iade agodamli?” kubd igé
ilamke mago, ‘Lod ini klamdém sogose. Da wa
kalma biisai salkomodle.’ ”

4 Da i aurrirri 6 ene donki kyam i es-
erri kwat kabedd, mii6t mamtae minggipanan,
sye-i amrokrron. I enezan ago namulnirri,
> ngiblirr pamkolpama nidi borrang kwarilurr,
ibl nimtindp wago, “Yabu ia lar6 dimdiuma we
donki kyam agom?”

6 T boktan we yalkomérri Yesu ibii enezan
nyalorr, da ene pamkolpama ibii we ok ninop
totékom ene donki kyampuki. 7 Ene donki
kyam we sidddrri Yesuka. I tibiob tumum

morrkenydrr we nudrratrri ene donki kyam
kwitim. Yesu donki kyamdo we kasilirr, da
oya kwitim morran-moérran bainirr. 8 Wa
enezan wamlorr, abiin pamkolpama tibiob tu-
mum morrkenyorr we zursilirr kwatodé oya
morroal apadom. Ngiburra porngaepuku kari
nugup tiz singgalgénop, kwatddo apapdd Kkla, da

Yesun kwat6dé we zursillrr. 9 Singiil kwata nidi

ogobldrr ako solkwat nidi zutalérr wirri boktane

we yagurnop wago,

“Mi Godon yagiirnérre!™

Wa bles airriina, Lodon ngidi noto totokda.

10 Ngaen mibu ab king [Deibidzan] balngomadl
yarilirr, oya bobat Yesu mibu sab inzan
balngomol yarile! God ene ngurr sab bles
ine!

Mi Wirri Kwitim Godon yagirndrre!”

11Yesu Zerrusalem abziliirr, ako [Godon Gyabi

Miuotan]| kal akolérron pul basirrdic we ban-

grinurr. Wa ola blaman elklaza ngabkan

yarilirr. Da wa téba 12 umulbain olmalpuki

we alkomdldrr Betani basirrdi, zitilkus irriba
amzik kari poko yarilirr.

Yesu [ Pig| Nugup Kolae Wyoniirr

(Metyu 21:18-19)

12 Darri ngurr, i Betani néma amgiitdp,
kwat-kwat Yesun aloa ipaddérr. 13 Wa osendrr,
wirri kanddogab, darri pig nugup, porngaea

* 11:9 Mi Godon yaglurnorre, Grrik bdéktane ma inzan an-
grirrina: osana. Ini Ibrru boktan opora. Oya kip mdddga:
(kibl) zid tininum errkyadan. Zu pamkolpama Godon agir
koraldrr ini béktan opore.

ngalaorron warilurr. Da wa we wamorr
ngakanom wago, oya kiip ia asiko. Wa noma
wamolrr oya mingglpanan, wa pdrngaean
nosenop, zitulkus ene oya amkoman waon
ngarkwat koke warilirr. 14 Yesu ene nugup
wyalorr wagd, “Darri oloma sab myamem darri
kiip koke elo-e mariikagab.” Da oya umulbain
olmala arrkrruop.

Yesu Pamkolpam Kolabiitan Yariliirr Godon
Gyabi Miiotan Kal Akolorron Pul Basirrdii
(Metyu 21:12-17; Luk 19:45-48; Zon 2:13-22)

15 1 Zerrusalem ndma babzillurr, Yesu Godon
Gyabi Mudtan kal akolorrén pul basirrdi ban-
grinurr. Wa ene kolpam kolabitanom we
bainirr, nidi sel bain aké nidi bumiog kwar-
ilirrr Mogob pamkolpamab mani nidi sensi
bangén kwarilurr, Yesu ibu tégal okaka we
izazilurr. Gainao pdyae nidi sel bain kwarilirr,
iblii mérran klampiiki ta izaziliirr.t 16 Wa darru

olom koke ki ok ine elklaza amarrum Godon
Gyabi Muo6tan pul basirrana. 17 Wa kolpam we

umul bain yarilirr wago, “Godon Wialdmorrdon
Boktana igé boktanda wago, ‘Kiuri Muodt sab
wata inzan ngilian kwarile wago, pamkolpamab
tore miot blaman bwob-bwobabki.” A e ma igo
kuri inane, wamaka gomal pamab ban bwobe!”

18 Wirri prrist ak6 Moses6n gida umulbain
pama noma barrkrrurr ini boktan, i ma ngibtrr
kwat byamkinonop oya amkalom. Zitilkus

T 11:15 Ma miisirrga ain boktan Metyu 21:12-13 ngakanke.
11:17 Aesaya 56:7; Zerremaea 7:11

modoga, 1 oya gum kwarilirr, zitilkus bla-
man pamkolpama giibarirr aengép oya umul-
bainduigab.

19 Abiisa botaom néma kain yariliirr, Yesu
toba umulbain olmalpiki ene wirri basirr we
amgatorr.

Ene Pig Nugup Btidiilo
(Metyu 21:20-22)

20 Darrii irrbianande, i ndéma togoblorr
kwatana, i osendp ene pig nugup. Wa budil
warilirr tai simkindigab koko ta solo amrran.
21Pitan ngambangolorr Yesun ene béktan pokoa,
da wa Yesuka boktanorr wago, “Iba, ma ngaka!
Umulbain Pam, ma ne pig nugup zomorra,
odalda!”

22 Yesu ibiika boktan we yalkomolorr wago,
“Amkoman yangunam Godoén. 23 Ka yabu amko-
man poko byalddla: darri oloma ne ini podo
igd ndma ile wago, ‘Ma ugd bupa, da moba
bumanik maludi,” a ene oloman mobokipdu
abun-abin gyagupitotok koke kwarile, a wa
amkoman yangune wago, wa ne poko boktone
sab amkoman tombapdne, da ene oloma sab
ene kla igdésidi esene. 24 Ini zitilkusdi, ka
yabi igo6 byaldodla, e toredd ne klamoém yatoane,
amkoman yangunamke e ene kla kuri ipiidane,
da e igosidi sab esenane. 25 Aké e néma tore
kwarilo, e pamkolpamab kolae tonarr barrgon
kwarilinke, i yabiikka ne kolae tombapondako.

11:23 Metyu 17:20; 1 Korrint 13:2

Ene igosum, yabu kolae tonarr yabt kwitim Aba
sab ta igosidi norrgorre.”+

Amtin Boktan Poko Yesun Zagetankwata
(Metyu 21:23-27; Luk 20:1-8)

27 Yesu t6ba umulbain olmalpiki akod Zer-
rusalem abzilirrr Wa Goddén Gyabi Miuotan
kal akoélorron pul basirrdi noma agoltagol
yarilirr, wirri prrist, Mosesén gida umulbain
pam, ako |[balngomol byarrmarr pama] oyaka
we togobdrr. 28 Da we imtindp wago, “Ma ini elk-
laza ia nadu balngomol ariingi tombapdndola?
Mari ini ariing ia n6té6 mokyanorr ini elklaza
tombapéném?”

29 Yesu ibtika boktandérr wago, “Ka yabi dar-
rpan bamtin boktan poko bamtindodla. Kurtka
morroal boktan kobo salkomolam, da ka yabu
umulim igdsidi adrrito, ka ini elklaza nadu
aringi témbapdnddla. 30 Kiru kiizazilam:
Zonon |baptaes baina| ia kwitimgab tamorr, ta
ia pamdogab?”

317 tibiéb ini bamtin béktan pokoankwata we
apon kwarilirr wago, “Mi ne igo noma kwarilo
wago, ‘Kwitimgab,” wa kubd mibl timtirre
wagod, ‘Da e ma oya amkoman angunum koke
iade koralndrré?’ 32 A mi ne ig6 noma kwar-
ilo ig6, ‘Pamdogab,” pamkolpam kubd ngirsil

¥ 11:25 Ngibiirr Grrik béktane tange wibalémorrén pebadd,
atang opor 44 asine. Ig6 boktanda wagd, “A e ne ibl kolae
tonarr koke néma norrgonane, yabu kwitim Aba ta sab igdsidi
yabi kolae tonarr koke norrgorre.” (Metyu 6:15)  11:25 Metyu
6:14-15

kwarile mibika.” (Ene wirri pama pamkol-
pamab gum kwarilurr, zitilkus blaman pamkol-
pama Zonodn igé yangunop wago, wa amkoman
prropeta.) 33 Da i béktan we yalkomdélép Yesuka
wago, “Ki umul-kokakla.”

Yesu ibiika boktanorr wagd, “Ka ta yabu koke
nizazilniimo igo, ka ini elklaza ia nadi aringi
tombaponddla.”

12

[Grreip] Apap Ngakan Pamab Alap-alap
Boktan

(Metyu 21:33-46; Luk 20:9-19)

1 Yesu bokyanérr wirri pamdé™ alap-alap
bdéktan wagd, “Darri pama abin grreip zid
iritirr toba tipdu. Ene kakom, wa kal akolorr.
Wa kugupi ilingiurr ene grreip ngorr mor
amongom, da wa barrkyanan kwit azil muot
elorr, toba grreip kaldd olgab azilim. Da wa
ene grreip apap ngibirr ngaon pam nokyenop
ngakanom tibiob darremom ako tébanki. Tuob
ama aibwob wamorr. 2 Grreip ngérr abil tonarr
noéma semrranorr, wa toba darru [leba zaget]
pam we zirraponorr ene pamdo, grreip apap
nidi ngakan kwarilirr, ngibirr grreip ngorr
azebom ene apapddgab. 3 A i ene leba za-
get pam amigop, dom aponodp, da popa we
zirraponop tang kiipan. 4 Ene apap aba akéd
darru leba zaget pam we zirrapondrr. I oya
singiilan we emkolop akd oya kolae biiodan poko
tombapdndp. 5 Wa ako darri leba zaget pam we

* 12:1 wirri pamdé: Ma 11:27 ngakanke.

zirraponorr. I oya budulimpikit we emkdlop.
Wa abiin leba zaget pam we zirrnapondép. Ene
grreip apap ngakan pama ngibirr zaget pam
dom naponondp 6 ngiburr budulimpuku okr-
ralérr. 6 DOmdom dama aban téba darrpanan
mobokipdi siman olom yarilirr. Da wa oya
zirrsaponorr ibiika ini gyagupitotokpuku wago,
‘T kiru olom sab morroal tonarre yangorre.’
7 Ene grreip apap ngakan pama ma tibidbka
igo boktonop wago, ‘Ene olom modoga, ini
grreip apap sab noté ipide. Yao! Mi er-
rkya budulimpiikiu amkaldakla 6 oya aban elk-

1aza ama mibi kwarile aban budul kakom!’
8 Da modoga, i oya siman olom we amigdp,

budilimpiki we emkdlop, 6 oya bib apap
kalkuma we amaikop.

9 “Ene grreip apap aba ia lard tonggapone?
Wa sab tio6b tame, da ene grreip apap
ngakan pam sab ekrrone budulumpuku a ene
apap ama ngiburr pam noékyerre ngakandm.
10 E ta ini poko kiirikwata eténgarre Godoén
Wibaléomdrron Boktandd wago,

“‘Muot balmel pama ne ingulkipt alzizi
amaiknop,

errkya ma ene muodtan zirrgupdi

ingulkipum watdé kuri baine.
11 Lod ini kla tiiéb tonggapondrr,
da mibu ilkipdu kari morroal ta kokea!” ”
12 Wirri prrist, Mosesén gida umulbain
pam, akoé [balngomol byarrmarr pama] kwat

T 12:10 ingiilkiip: Isrrael pamkolpama mii6t ingiilkiipi balmel
koralérr, da mii6t wata amoanda. Mibli miiét wa talkuma
amoanda. 12:11 Worr Peba 118:22-23

we yamkundénop Yesun amidgum, zitulkus i
umul baindop wagd, Yesu ini alap-alap boktan
ibikwata adrratlérr. A i ma pamkolpamab gum
kwariliirr. Da moddga, i oya we amgutop 6 we
ogoborr tibiob kwata.

Amtin Boktan Poko Taks Maniankwata
(Metyu 22:15-22; Luk 20:20-26)

13 Wirri pama ngibuirr Parrisi aké Erroddni
mamoan pam Yesuka zirrnaponop, Yesun
amiogum téba boktanddgab. 14 T oyaka
babzilirr, da we boktonop wagd, “Umulbain
Pam, ki umulakla wagd, ma amkomanla akd
pamkolpamab gyagupitotoka maru koke gum-
guman ngitandako. Ki umulakla zitulkus, ma
blaman pamkolpam, ia wirri pam, kari pam,
wata darrpan ngarkwatodé ngabkandola, a
ma Godon kwat amkoman umul bydnddla
pamkolpamdé.”S 1 oya imtinép wagé, “Mibii
gidaddégab ia taia Sisan™ taks mani aliéniim, ta
ia koke? Mi ilirres 0 ta ia koke?”

15 A Yesu ma umul baintrr, i wata taepurrane
boktan kwarilirr,* da ibu nilép wago, “la e kiru
kdlba boktanddgabi amidogum iade kaindakla?

¥ 12:13 Errod Galili prrobins alngomél pam yariliirr Rrom
kingankii. § 12:14 1 Yesuka mis béktan wazebldrr, oya saul
ainim.  12:14 Sisa: Rrom pamkolpama tibiéb king Sisabdka
ngiblian kwariliirr. Mérrke-morrke méddga: Caesar 6 Emperor.
Wa ngaen blaman Isrrael pamkolpamab tip tébankii yazebdrr.
Ene tonarrdd, wa ma igdsidi blaman Isrrael pamkolpamab
kingiim bainiirr. T 12:15 Ma miisirrga ain béktan Metyu 22:18
ngakanke.

Darri [silba] mani kiip# ala sidiidam, ka kobo
ngakanon.”

16 T oyaka darrpan kiip we idiidop, da wa ibi
numtindp wago, “Ia noan obzeke akd ngi?”

I oya bdéktan we yalkomdlép wago, “Sisan.”

17 Da Yesu ibtika boktanorr wago, “Sisan ne
klamko, Sisan ilinamke, aké Godén ne klamko,
Godon ilinamke.”

Da i gubarirr aengop Yesun boktanankwata.

Amtin Boktan Poko Blidiilab Barsinankwata
(Metyu 22:23-33; Luk 20:27-40)

18 Ngibtlirr |Sadusi pama] Yesuka togobdrr
amtin boktan poko amtinim, amkoman
mobokipi koke. Ini pama igo boktan kwariliurr
wago, pamkolpama sab koke tubarsile
buduldiigab. I Yesuka we boktondp wago,
19 “Umulbain pam, Moses igé gida béktan poko
wialdmoérr miblinki, Zu pamkolpamabki wago,

‘Paman narezoreta ne noma nurrotoke olmal
basen-koke, ene pama sab ene koble ki zumiog,

olmal balngenom toba budil narezoretan
ngidi.” 20 Da mdédoga, ngaen 7 zonaretalpuki
pam kwarilirr. Nareta kol zumidgurr, da wa
nurrétékdrr, olmal-koke. 21 Olgabi, naretédégab
noto tokyaldrr, naretan koble zumidgurr, da
nurrotékérr.  Ako aid ngim siman oloma
zumidglirr aké nurrétékorr. 22 Blaman ene
7 zonaretalpuki pama zumgutop, ibu olmal

¥ 12:15 silba mani kiip, Grrik béktane ma inzan angrirriina:
denarius. Ene tonarr, darrpan zaget pama darrpan ngurr néma
zaget yarile, wa darrpan denarius ipude. 12:18 Apostolab
Térrmen 23:8 12:19 Duterronomi 25:5

babul. Domdom ene kdblea ta we nurrotokorr.
23 Sab biidilldiigab barsin tonarrdd, ia wa sab

tai noan kol warile? Ki ene poko amtindakla,
zitilkus ene 7 blamana oya zumigop.”

24 Yesu ibika bdktan yalkomolorr wago,
“E kle-kle gyagupi totokdakla! E umulakla
iade? Zitilkus moédoga, e umul-kdkakla
Godon Wibaldmorron Boktan ako Godon ariing.

25 Budiula noma _tibarsile arréldo, i sab
myamem tibiéb koke bumiégnoérre, a i ma sab

inzan kwarile wamaka kwitiim anerruako. 26 Ka
ako igo poko boktanon budulab barsinankwata.

E ta Moseson pebadd etongarre, kari nugu-
pan baeb pdéepdd, God Moseska ia boktanorr
wago, ‘Ka Eibrra-amon God, Aesakdn God, ako

Zeikobon God.’S 27 Wa biidiil pamkolpamab God
koke-e, a wa arrol pamkolpamab Gode. E wata

'II

amkoman kle-kle gyagiipi totokdakla!

Godon Wirrian Gida Boktan Poko
(Metyu 22:34-40; Luk 10:25-28)

28 Darrpan Moseson gida umulbain pam ola
asi yarilirr, ibu ikik boktan noto arrkrrurr.
Wa umul yarilirr wago, Yesu ibiika morroal
boktan yalkomdlérr. Da wa Yesun amtinim
we tamoOrr wago, “la wirrian nadu gida boktan
pokoa, ngibiirr Goddn gida boktan pokodogab?”

29 Yesu bodktan yalkomolorr oyaka wago,
“Wirrian gida boktan poko moddoga, ‘Isrrael,
tibarrkrru! Lod, mibii God, wata darrpan

§ 12:26 Eibrra-am, Aesak, akd Zeikob, ibl biiba ngaen nurrbar-
inturr, da ibii samu ma arrdlako Godén bwobdii. 12:26 Bazeb
Tonarr 3:6 12:28 Luk 10:25-28



Mak 12:30 Ixxi Mak 12:34

God watéka. 30 Mari [mobokiipdii ubi] asi
ki yarilin Lodka, mari God, moba dudu
mobokupi, dudu samu-i, dudu gyagipitotoke,
ako dudu ariingi.” 31 Nis ngim gida bdktan
poko moddoga, ‘Mari mobokiipdi ubi moba
minggiipanandé ne olome™ inzan ki yariliin,
mari mobokipdu ubi mobakazane. Myamem
darri wirri gida boktan poko babula ini nis gida
boktan pokoddgab.””

32 Ene Moseson gida umulbain pama Yesuka
bdéktanorr wago, “Ma morroal boktan salkomola
kurika, Umulbain Pam; wa amkoman mazan
bdékténa. ‘Wata darrpan God watoka, darru
God myamem babula. 33 Mari mobokipdi
ubi asi ki yarilin Godka dudu mobokipi,
dudu gyagupitotoke, ako dudu aringi, akod
maru mobokipdu ubi moba minggipanandd ne
olome inzan ki yarilin, mari mobokipdi ubi
mobakazane.” Kari morroal kokea ini nis gida
bdktan poko nis apadom. Ma ini nis gida boktan
poko nis koke néma niiptido, ma Godon darru
lurdii amsel lar] ako dudu bongan [gyaur Kkla]
sab enan ilino, zitilkus wa igdsidi bagirwom
koke yarile martka.”

34 Yesu ndma esendrr, ene oloman bdktan
kari morroal koke yariliirr, wa oyaka boktanorr
wagd, “Ma Godon Kingzan Balngomodldogab
aibwob-kokela.”

12:29 Duterronomi 6:4  12:31 minggiipanandd ne olome
wa blaman pamkolpamboka aponda, ma nibiéb amorrandola.

12:31 Lebitikus 19:18 12:32 Duterronomi 4:35 12:33
Oseya 6:6

Ene solkwat, i gum kwarilirr Yesun ngiburr
poko amtinim.

Amtin Boktan Poko Ene [Kerrisonkwatal
(Metyu 22:41-46; Luk 20:41-44)

35 Yesu |Godon Gyabi Miétidizan| ndéma
umul bain yarilirr, wa boktanorr wago, “Gida
umulbain pama igé iade béktandako wagd, ene
Kerriso, wa |Deibidiin] olome? 36 Godén Samua
king Deibidin igé tangamtinirr ini bdktan
wialdmom wago,

“‘Lod God igo6 boktanorr kiru Lododot wago,
“Ma ae morra kuru tutul tangdo,
koko ka sab martika nidi bdka bamgiindako,
mari wapdr-o lorodé irrbuno.” ’#
37 Deibid tiiob Kerrison ngilianérr wago, ‘Lod.’
Da Kerriso Deibidiin olom iadea?”$

Wirri pamkolpamab ngoroa Yesun boktan ar-

rkrru kwarilurr barnginwompuki.

Yesu Pamkolpam Ariting Ikik NOkrronop,
Moseson Gida Umulbain Pamabbdka
(Metyu 23:1-36; Luk 20:45-47)

38 Wa ibii ndma umul ninép, wa bdktandrr
wago, “E umul-umul kwarilin Moseson gida
umulbain pamabkwata. I ubi baindako tibidb
kokrrapan morrkenyorrpiki agoltagolom ako
pamkolpama ibli morroal ngurr boktan alionim

T 12:36 kiiri Lod wa |Mesayabdka] apénda. ¥ 12:36 Ini
béktanan kiip méddéga: mariika nidi béka bamgiindako, ka sab
blaman |ut-ut nintintimo| martnk. 12:36 Worr Peba 110:1;
Bwob Zitil 3:15 S 12:37 Yesun amtin boktan poko ig6 yarilirr:
Yesu Deibidiin budul kakdm tomtomolorr. Da Yesu Deibidiin Lod
iade yariliirr?

pul basirrdi. 391 ta ubi baindako wirri pamab
morran pokodo morranom mibii kwobbazen
muotudi aké morranom wirri pamab morran
bwdébdi alongalo téredd. 401 gédmdl tizi kobleab
muot ako elklaza azebdako akd kokrrap tore
bakodako pamkolpama baseném. Ini pama
sab |kolaean darrem] kari koke ipudodrre God-
kagab.”

Koblea Wirri Gyaur Kla Godon Ekyanorr

(Luk 21:1-4)

41 Yesu we morran-morran bainirr Godon
Gyabi Miuotan kal akélorrén pul basirrdg,

pamkolpama mani ne arrbin kwariliirr, da wa
ibli ngabkan yarilirr. Abliin mdérrel pamkolpama
wirri ngarkwat mani urrbultirr. 42 Darr elklaza-

koke koblea natokorr, da wa nis kari mani
kip nungrinirr, ngiburr toea amrran ngark-

wat. 43 Yesu t6ba umulbain olmal ngibauntrr
tobaka, da bdktanorr wago, “Ka yabu amko-
man poko byalddla: ini elklaza-koke koblea
barrkyanan ingrine ene mani arrbiin klamdo,
nidi sirrbiirre, ibii blamanddégab. 44 Ka ini
poko boktona, zitilkus blaman ini pamkolpama
tibiob mdérrelddgab irrbiirre. A ini elklaza-koke
koblea, wa blaman we Kkla ingrine, toba ngyaben
ne klame ki idude.”

13

Yesu [Godon Gyabi Miiot] Kulainankwata
Boktanorr

(Metyu 24:1-2; Luk 21:5-6)

1 Yesu Godoén Gyabi Midtidigabizan
tubrranorr, oya darrpan umulbain pama we

boktanorr wago, “Umulbain Pam, ngaka! Ma
ini amkoman wirri ingilkip 6 amkoman wirri
muot ngankonénom!”

2 Yesu boktan yalkomolorr wagd, “Ma ini ne
wirri muot basendola? Sab darri ingulkiipa
aini kokean bamine toba pabodo6. Blaman sab
amarron kwarile ama ttipdua.”

Elnga Ngtirrab Tombapon Tulmil
(Metyu 24:3-14; Luk 21:7-19)

3 Ene kakém, Yesu |Olib Pododd| morralorr,
Godon Gyabi Muot dakla kabe. Da Pita, Zeims,
Zon, aké Endrru oya amtin kwarilurr tibi-tibi
pokodd. 4 Oyabdka wago, “Ma kibu tiizazilnim
ini klama sab néma tombaporre? Ako kibu sab
laroga umul-umulan ngisitirre igo, ini elklaza
tombapondém baindasko?”

> Yesu ibika boktanorr wago, “E umul-umul
kwariliin, sab darri olom ok ain-gu yabu ilklio
bilionim ibi amkoman banguniim. 6 Abiina
sab kiri ngidi togoble igd béktankl wago, ‘Ka
watokla, ene |Kerriso], e noan akyandakla.” I
sab abiin pamkolpam ilklié niliénérre. 7 Da e
arrkurrgu e igé noma barrkrrulo wago, bwdb-
bwoba tibiob bdkrrandako, ako ngiburr boktan
gazirrankwata. Ini klama sab ki tolbaelnéom
Godon toba boktan ngarkwatdédo, a tupan

blakon tonarr wa kiusila. 8 Darrii kantrri
pamkolpama sab darri kantrri pamkolpampuku

bdkrrale. Darru kingan gazirr pama sab darru
kingan gazirr pampuku gazirr kwarile. Bwob-
bwob sab tiipa morrbaeng yarile ako wirri ku
kwarile. Ini elklaza sab inzan kwarile, wamaka

kola ngaen-gdgopan azid ndma apadodo marrna
bain minggiipanan. Ene azid ngaen-gogépan
karia, ama solkwat tai wirri baile.

9 “E yaib umul-umul kwariliinke! Yabu sab
wirri pamab tangdé urrbule kotém.  Yabu

sab ola okrrale tibiob kwoObbazen muotudu.
Kurubokamde e sab kotom bdrrongo gabena

aké king, ibu obzek kwata, ibiika Morroal
Boktan amgoléom kiirikwata. 10 Da blakoén
ngarkwata solkwat ki tam, e ako ngiburr
pamkolpama ngaen-gogopan Morroal Boktan
kiurukwata amgololamke blaman bwob-bwob.
11T sab yabi kot6dé néma imarrundrre akd
wirri pamab tangdé irrburre, e singil kwata
gyakolaegu e sab ia poko bokténane. Ene

tonarrdd, boktonamke wata Godon Samua sab
yabi ne boktan nilirre. Zitillkus moddga, yabu

kub6 ne boktan yarile, yabu yabidbankagab
koke yarile. Ene boktana sab Godon Samudiigab
tame. 12 Pamkolpama sab tibiob zonaretal wirri
pamab tangdo urrbule budildu arrbintim, ako

abala ta sab dadanzan kairre tibiéb olmaldd.
Olmala sab tibiob aipalabaldé bdka bamgiin

kwarile ako ibii ta sab inzan wirri pamab tangdo
urrbule biidildi arrbliniim. 13 Blaman pamkol-
pama sab yabu alzizi zomale, zitilkus e kiru
mamoandakla. A kiri amkoman angunum kar-
rkukus noto zamngoélda koko blakon tonarrdo,
God sab oya zid ine.”

Ngazirr Kla
(Metyu 24:15-28; Luk 21:20-24)

13:9 Metyu 10:17-20; Luk 12:11-12 13:13 Metyu 10:22

14 Yesu ako boktandrr toba  umulbain
olmaldéo wago, “E sab ngazirr kla esenane,

ene pokodd zamngodlorron, zamngol-koke
bwo6bdii.* Ene ngazirr klama sab ene poko
amkoman |[tdomanan]| ngitine Godon ilkiupdu.”
(Atang olom ndtdoke, wa ini boktanan kiip tai ki
sipa!) “Ini klama sab ndma témbapodne, Zudiam
nidipako, sab podopikiu bwobdu ki busunim.
15 Moérrkakak kwitim ne olome,* wa koke ki abi
0 toba muot kugupidu koke ki bangri darru kla
apadom. A wa biusai ki buso téba zid bainim.
16 Ngaon bwoébdi ne olome, koke ki alkomdl
toba muodtudi, tumum mdrrkenyorr apadom.
A wa bisai ki buso. 17 Sab kari kolae koke
yarile ene ngurrdi bikémpiukiu aké ngémrin
kolabkii! 18 E inzan tore bako kwariliin Godka
wago, ini kolaea koke ki tdmbap6 giib melpaldo.
19 Zitilkus mdéddga, ene ngirran ne miipko
sab kari kolae koke kwarile, pamkolpama koke
kuri ne kla azid aengop, ngaen zitildugab,
God ini tip ndéma tonggaponorr, koko errkya.
Myamem aké inzan kla babul yarile. 20 Lod ene
kolae ngiurrab ngarkwat sab tugup tunggurre.
Wa ne koke noma ki tugup tinggurre, darru

oloma kokean ki zid baine. Toba alearron
pamkolpamab gyaurdigab, wa ene kolae ngurr

sab igosidi tugup tunggurre.
21 “Darrl oloma ne yabiika igé néma boktone
wagod, ‘Ngakonam, ene Kerriso yonil’ 0

* 13:14 Ini boktana Godén Gyabi Muétbdka apdnda. 13:14
Daniel 9:27; 11:31; 12:11 ¥ 13:15 Ene tonarrd6 morrkakak tap-
tap kwarilurr ako pamkolpama ola mérran kwarilirr. 13:15
Luk 17:31 13:19 Daniel 12:1; Okaka Amzazirrin Kla 7:14

‘Ngakonam, ene Kerriso moddga!’ - oya boktan
amkoman angun-gu. 22 Zitiillkus modoga, obae
kerriso aké obae prropeta sab togoble. I

sab |wirri tulmil] akd |basen-koke torrmen|
tombapon kwarile pamkolpam ilklio bulionim

kle-kle kwatod¢ totokom. I ta Godon alearron
pamkolpam ilklié biilioniim kain kwarile. 23 E

umul-umul kwarilin, zittilkus ka yabtika ngaen-
gogopan blaman bdéktan kuri pupo nintinima!

Pamkolpamab Oloman Alkomdl Tonarr

(Metyu 24:29-31; Luk 21:25-28)

24 “Da ene ngirrdi, ene mup tonarr kakom,
abisa sab timinum baine. Melpalan ta sab
zyon myamem babul yarile. 25 Wimurra sab
pulpuldiigabi tobaldkle, ako pilpuldi ne arting
klamko, i sab morrbaengom bairre aké i tibidb
pabo sab bimgiitérre. 26 I sab kiiri ugon
koserre, Pamkolpamab Olom nétékla, pulpil
pokopuki tétdkde, kdlba wirri ariing aké komal
zyonpuku. 27 Ka sab koélba anerru ugon zir-
rtapononomo blaman bwob-bwob ini tipdd,
solomamtaedd, bolmuotidi, malubarrdé akd
dorrmetdodo, Godon alearrén pamkolpam dar-
rpan pokodo dakasum.”

[Pig| Nugupan Alap-alap Boktan
(Metyu 24:32-35; Luk 21:29-33)
28 Yesu wagod, “Kya pig nugupa yabu kdobo
ki umul nininim alap-alap bdktane. Oya il

13:24 Aesaya 13:10; Izikiel 32:7; Zo-el 2:10, 31; 3:15; Okaka
Amzazirriin Kla 6:12 13:25 Aesaya 34:4; Zo-el 2:10; Okaka
Amzazirrin Kla 6:13 13:26 Daniel 7:13; Okaka Amzazirriin
Kla 1:7

tiza 6e-6e akd saul ndma bairre, aké kusil
pérngaea bamgoldom noma bairre, da e umul
kwarilo wagd, pail: minggiipanana. 29 Da enta
inzana, e ini basen-koke elklaza tombapdnde
noma nosenane, e sab umul kwarilo wago,
Pamkolpamab Olom alkomdl kari pokoa, wa kuri
tame koko mamtaedéma. 30 Ka yabii amkoman
poko byaldodla: ini lidlan pamkolpama sab
kokean nurrbarine, kéké ini blaman elklaza sab
tombapérre. 31 Tiip a pulpiila sab bamriki, a
kiirti ne béktane sab kokean bamriike.

Darrii Olom Umul Babula Ngtirr ako Abtlis Kiip
(Metyu 24:36-44)

32 “Darri olom umul babula ene ngiirr 6 abts
kiip ngarkwat noma semrrone. Kwitim anerru
ta umul kokeako. Ako6 ka, Aban olom notokla,
ta umul-kékla. Wata Ab umul tebease. 33 E
umul-umul ako aerr kwarillin, zitilkus e umul-
kokakla kiuru alkomol tonarra wa noma tame.
34Wa sab inzan yarile, wamaka darri pama téba

muot amgatodase darri bwobdu totokom. Wa
toba [leba zaget] pam balngomdl ariing nilirre
elklaza ngabkanom. Wa darrpan-darrpan zaget
nilirre tdmbapdnom, akdo wa mamtae ngakan
pam ingrine azilim. 35 Da e ta azil kwariliin,
zitilkus e umul-kdkakla miiot pama sab néma
tolkomole, aprraporr tai abiisa morran kakom,
irrib zokrrok, sisa anin kisil, 6 ablisa néma
tibanike. 36 Wa ugésan ne néma tolkomoéle, wa

¥ 13:28 pail, Grrik bdéktane ma inzan angrirriina: urur
melpal. Morrke-mérrke méddga: summer. Isrrael bwoébdu
kisil pédrngaea bamgoldako urur melpal kari poko némadako.
13:34 Luk 12:36-38

yabl utidi koke ki tdmrréonéném. 37 Ka yabu
ne poko byalddla, da ka blaman pamkolpamdd
boktanddla wago, e azil kwarilin!”

14

Yesun Biidiil Boktan Ingrinop

(Metyu 26:1-5; Luk 22:1-2; Zon 11:45-53)

1 |Budul Koérzyén Tore] aké |Ist-koke Brred
Tore] domdoém nis ngurr ndma namulnurri,
wirri prrist ako Moseson gida umulbain
pama boktan we tdnggapon kwarilirr Yesun
amiogum pikiipan aké budiulimpuki amkalém.
2 Tibiobbdka wago, “Mi ini poko tére tonarrdo
koke tonggaporre, zitiulkus pamkolpama sab
mibiika ngirsilim kena baintntim.”

Darrpan Kola Morroal Ilang Idi Yesun
Singtildti Ekanorr

(Metyu 26:6-13; Zon 12:1-8)

3 Yesu ugdén Saemondn miétidi yariltirr, Be-
tani basirrdii. Saemon tiiob ngaen soso azid
pam yarilirr. Yesu néma alo yarilurr, darru
kola ugén katokorr. Wa darri wirri darrem
ingiilkiipi* ténggap6rron bele sidodiirr, mor-
roal ilang idipik, |kolkal| nadet tonggapOrron.
Kari darrem idi koke yarilirr. Ene kola bele
taepurr amkenorr, da ene idi Yesun singuldu
we ekandrr. 4 Ngibiirr pamkolpama nglirsilim

14:1 Bazeb Tonarr 12:127  14:3 wirri darrem ingulkip,
Morrke-mérrke mdéddga: alabaster. T 14:3 nad darrii kari
nugupan simkiundiigab tonggapodrron yarilirr. Morrke-morrke
moéddga: nard.

baindp, da i darrpan-darrpan we boktan kwar-
ilirr wago, “Wa ia lar¢ zitiulkusdi popa akando
ini morroal ilang idi? 5 Ini idi ne néma ki sel
irre 300 silba mani kiipiim, da ene mani kip
ama elklaza-koke kolpam ki nulirre.”: Ene kol
wirribdka zwagop.

6 Yesu iblika bdéktanorr wago, “Oya
olkomolam! E oya lar6gém miip akyandakla?
Wa amkoman morroal tonarr tonggapone
kiirtiika. 7 Zitilkus moddga, elklaza-koke
kolpam sab yabiika metat ae kwarile, ako yabu
ubi néma yarile, e ibl sab tangnamtinamke. A
ka wa sab yabuka metat ae koke namulo. & Wa
umul ne klamo, wa wata we kla tonggapone.
Wa ene morroal ilang idi kiurt bibdu igodsidi
ekdéne, zitilkus wa kurd bib morroal ine,
gapokdo angrin ngarkwat sab néma semrroéne.$
9 Da ka yabli amkoman poko byalddla: sab ne
kirikwata Morroal Bdktan ndété amgol yarile
ini tipdi, wa ta sab ini poko adrriite, ini kola ne
poko tonggapone. Pamkolpama sab oya igosidi
gyagupi zumaniknorre.”

Zudas Ubi Bainiirr Yesun Wirri Pamab Tangdo
Angrintim

(Metyu 26:14-16; Luk 22:3-6)

10 Da modoéga, Zudas Iskarriot, darrii Yesun
12 umulbain olmaldégab, we wamorr wirri
prristdd, Yesun ibi tangdé angrinim. 111 ene

¥ 14:5 Ene darrem wirri yariliirr darremdégab darrpan kari
zaget pama ne darrem yazebdrr darrpan pail kugupidi. — 14:7
Duterronomi 15:11 § 14:8 Ma miisirrga ain boktan Metyu
26:12 ngakanke.

boktan noma barrkrrury, 1 wirri barnginim we
baindp, daioya [alkamiil-koke boktan| ekyenop
mani akyanom. Da modoga, Zudas kwat we
yamkulurr Yesun ibl tangdo angrinum.

Yesu Toba Umulbain Olmalptikii Bidliil
Korzyon Alo Elorr

(Metyu 26:17-25; Luk 22:7-14, 21-23; Zon
13:21-30)

12 Ngaen-gogopan Ist-koke Brred Tore
ngurrdli, Zu pamkolpama |sip] kupo noma
ekrronop Budul Korzyon Toreanki, Yesun
umulbain olmala oya imtin6p wago, “Maru ubi,
ki nubo ogobo alo kla tdmbapondém marunku
Budil Korzyon Tore alo alom?”

13 Yesu téba nis umulbain olom nis we zir-
rnapondrr, igé boktanpiki wago, “Ugo bangri-
nam Zerrusalem wirri basirrdi, da darri pama
kubo yabl témrrone mariti tonggaporréon nae
bele 6dodde téba tupodd. Kubd oyaka solkwat
akyalamke. 14 Wa ne muotidu bangrine, da
ene muot olom kub¢ ilamke magd, ‘Umulbain
Pama mari ini bamtin béktan poko kiimtine
wagd, “Kuru alongalo marrgu ia nega, ka kubo
ene Budul Korzyon Tore alo ne elo-o kdlba
umulbain olmalpiki?” * 15 Da wa kubd yabu
nomtyene darru ene miuotan wirri marrgu, kwi-
tana paugdi, morroal tonggaporron. Blaman
alongalo elklaza ako morrakos olamako. Da
ola kubo blaman elklaza tdombapdnamke mibu
alom.”

16 Ene nis umulbain olom nisa Zerrusalem
bangrirri, da nésendp blaman elklaza wata ibu

Yesuzan nyalorr. Da moddoga, 1 elklaza we
tombaporri Budil Kérzydén Tore alongaloanki.

17 Irriibazan tumziklirr, Yesu téba 12 umul-
bain olmalpiikii ugén tamoérr. 18 I néma alo
kwarilirr, Yesu ibika we boktanorr wago,
“Ka yabu amkoman poko byalddla: darripa
yabukagab, minki n6to6 aloda, kalma kiirt wirri
pamab tangdo watd kiingrine.”

19 Ini béktana umulbain olmal gyaur-gyauran
ngintindp, da i darrpan-darrpana Yesun we
imtindnop wago, “Ia koto kokela?”

20 Yesu ibtiika bdéktan we yalkomolorr wago,
“Yabu 12ddégabi darrpan olom asine, kubo ne
toba brred poko kanki ne noté yanggobole
kiibiildii.* 21 Ka, Pamkolpamab Olom nétokla,

sab nurrotoko, Godén Wibalémorron Boktana
enezan boktanda kirikwata. A Godén ngursila

sab tame ene olomdo, Pamkolpamab Olom wirri
pamab tangdo noto ingrine. Kari morroal koke
ki yaril, ene oloma koke ki tomtomole!”

Lodon Gyagiipi Amanik Alo
(Metyu 26:26-30; Luk 22:14-20; 1 Korrint 11:23-
25)

22 T néma alo koraldrr, Yesu dudu brred
ipadorr, aké Godon eso akyan kakom, wa syorr
yangonorr. Wa toba umulbain olmal poko
nulindp ini boktanpiki wago, “Iptidam, eloam;
ini kira bube.”

* 14:20 Zu pamkolpamab gida yarilirr darrpan zurr
kiibilldiigabi alom. Brred poko ola yanggébdla, moba alom.

23 Wa ako waenptki kibil ipadérr, aké Godén
eso akyan kakom wa ibi ndkyendp. 1 bla-
mana we enonép. 24 Yesu ibiika we béktanérr
wago, “Ini kuru de-e. Wirri aring akyanda
Godon |alkamil-koke tonggaporréon boktan].
Sab topkdéne abin pamkolpamab morroalom.
25 Ka yabi amkoman poko byaldéla: ka sab
waen myamem koke enono, koko ene ngurrdu,
ka ene kisil waen sab noma enono Goddn
Kingzan Balngomoldo.”

26 Da moéddga, i Godén worr we atop. Ene
kakom, i we ogoborr |Olib Pododd].

Yesu Singtil Kwata Boktanorr Wago, Pita Sab
Oya Yalpine

(Metyu 26:31-35; Luk 22:31-34; Zon 13:36-38)

27 Yesu ibiibdka wago, “E kubd blamana
busuane 6 kiru kubd koélbanan kiumgiltane,
zitilkus Godon Wialomorron Boktana igo
béktanda wagd, ‘Ka sab sip ngabkan pam
budulimpiku somkolo, da ene sipa sab popa

barsene.’t 28 A kird sab noma kirsumiile
buduldigab, ka sab wamdpo yabi singtl kwata

Galili prrobinsdi.”

29 Pita oyaka bdktan yalkomdlérr wago,
“Enana i blamana kubd busurre, ka maru
kokean mimgiito!”

30 Yesu Pitaka we boktandrr wagd, “Ka maru
amkoman poko ayalddla: siman karrakarra
poyaea ini irriib nis minim bdktan kiisil noma

14:24 Bazeb Tonarr 24:8; Zerremaea 31:31-34 1T 14:27 sip
ngabkan pam wa Yesunbdka apdnda, sip wa Yesun mamoan
pamkolpambdka aponda. 14:27 Zekarraea 13:7 14:28
Metyu 28:16

yarile, da ma kalma atid minim kalpino igd, ma
kiriuboka umul-kokla.”

31 Pita oyaka wirri aringi we boktanorr
wago, “Ka kubo igé poko kokean boktono, ka

mariboka umul-kokla. Kurit mankid nurrétok
ta taia!” Ako blaman umulbain olmala ta inzan
boktan kwarilurr.

Yesu Getsemanim Tore Ekorr
(Metyu 26:36-46; Luk 22:39-46)
32 T we ogoborr darri bwob, ngi Getsemani.

Yesu we boktanorr toba umulbain olmaldo
wago, “E ae bobrra, kazan torem kaindola.”

33 Wa toba aiid umulbain olmal yazeborr, Pita,
Zeims, aké Zon. Yesun bubdu wirri gyaur ako
miip gyaglpitétéka we togoboérr. 34 Da wa
ibika we bdktandérr wagd, “Kiri mobokipdu
kari gyaura koke kuri tibangrine, wamaka ka
budulim kainddla. E ae bobrra, da dakla aerr
koralon.”

35 Wa karianboka kiidr amanorr, we simbal-
kaldrr tipdi, da tore inzan ekorr wago, wa ne

gaodo ndéma yarile, wa ene tonarrdo inzan wirri
kolaedé koke wame. 36 Wagd, “Ba, kirii Ab.
Blaman elklaza mariika popadanako. Kurl ini
wirri azididuma 6dédgu.t A kiru ubia koke ki
tombapo, a wa maru ubie.”

37 Yesu we tolkomolérr, 6 wa toba aud
umulbain olmal utiidi tomrréonép. Wa Pitaka

boktanorr wagd, “Saemon, ma ia utla? Ma ia
gaodo koke namiila aerrom darrpan abus kip
ngarkwatém? 38 E dakla waziliiliin 6 dakla tére

¥ 14:36 kiri ini wirri azidiidiima 6dédgu, Grrik béktan opor
igésa: Ma ini kiibil sipa kuriikagab.

okolon, igésim darru klama yabu kolae tonarr
tombaponém koke ki nolngomolnondém. Yabu
samuan ubi asine, biban ma artiing babula.”

39 Yesu aké we wamorr dadan pokodd térem.
Wa akoé dadan béktan poko we béktanorr. 40 Wa
nis ngim noma tolkomolorr toba atid umulbain
olmaldd, wa akd ibi utidi témrronop, zitulkus
ibi uta barum yarilirr; tibidb ilkip kokean
nomgoldp. I umul koke kwarilirr, i nadu poko

ki boktorre Yesuka. ] o
41 Wa akd aiid ngim néma tolkomdldérr, wa

ibika we boktandrr wagd, “E wata ia utakla
ako ngon ngabagondakla? Gaodoma! Ene abis
kip kuri semrrone! Ngakonam, i errkyadan
kuri, Pamkolpamab Olom no6tdkla, kolae tonarr
pamab tangdd angrindako. 42 Bazeb, mi naul!
Ngakonam, ene pam modoga, kird kubd wirri
pamab tangdd noto kingrine!”

Yesun Gazirr Pama Amigop

(Metyu 26:47-56; Luk 22:47-53; Zon 18:3-12)

43 Yesu wata t6ba umulbain olmaldézan
boéktan yarilirr, Zudas, darri ene 12 umul-
bain olmalddgab, ugén tubzilirr wirri gazirr
pam ngoropuku, tibiob gazirr turrik aké ku-
bidampiki, Yesun amiogim.  Wirri prrist,
Moseson gida umulbain pam, akdé |balngomol
byarrmarr pama] ibii zirrnapéndp. 44 Oya wirri
pamab tangdo ndtd ingrine, wa ngaen-gogopan
umul ninép wago, “Ka ne nadu olom ipruko,
da moddga, ene olom. Oya amigamke, we
elngomolamke ngakanku.”

4 Zudas wata dumdiman we wamorr Yesuka.
Oyabdka wagd, “Umulbain Pam!” da oya we

ipriikirr. 46 Da m6ddga, ene gazirr pama Yesun
tange karrkukus we amig6p. 47 Darrpan oloma,
ola n6t6 zamngol yarillrr, téba gazirr turrik ir-
ruandrr, da singuldu prristan leba zaget paman
guiblang we itilirr. 48 Yesu ibiika we béktandrr
wago, “E wa gazirr turrik a kubidampuki
kiri amiégim togoba, wamaka ka gazirr-gazirr
g6mol pamla?§ 49 Blaman ngiirrzan ka go yenkii
umul bain namilntrru |Godon Gyabi Muotan|
kal akdlorron pul basirrdi, da e ma kuru koke
kimigarre. Da taia, Godon Wibalomdérron
Boktana kiriukwata inzan kiipim ki bai.”

50 Da mo6ddga, blaman umulbain olmala oya
ola amguitop, da i we busudp.

51 Darrpan kiisil pama Yesuka solkwat
akyalérr. Wa popa morrkenyodrr poko baterron
yarilirr.  Gazirr pamab ubi oya amiogim
yarilirr, 52 da wa we busorr, kakapur, 6
morrkenyodrr poko kakota amgatorr.

Yesun Wirri Pamdo Idiidop

(Metyu 26:57-68; Luk 22:54-55, 63-71; Zon
18:13-14, 19-24)

53 Ene pama Yesun we idudoép koko wirri
muotidu, singuldi prrista ne ngyabeldrr. Ene
pokodd, blaman wirri prrist ako balngomol
byarrmarr pam aké Moseson gida umulbain
pama we kwob bazeldrr Yesun kotdm ainim.
54 Pita ibii solodé barrkyanan kan akyaldrr, da
tai singulldu prristan kal akolérron pul basirrdu

§ 14:48 gazirr-gazirr gomol pam: Grrik boktan oporan darru
kiip méddga, Rrom pamdd bdéka bamgin gazirr pam. 14:49
Luk 19:47; 21:37

we bangrinurr. Wa we morran-morran bainurr,
Godon Gyabi Muot ngakan pampuki. Wa tiob
urdl gib boklam yariliirr. 55 Wirri prrist ako
blaman Zu balngomoél byarrmarr pama™ kiip
amkin koralérr Yesun budilimpiki amkalom.
Da i darri kip koke esendp. 56 Zitlilkus
moddga, abiun pamkolpama obae bodktan oy-

akwata we budrrat kwarilurr, da ibu bdktan
darrpan tonarr koke kwarilirr.

57 Ak6 ngiblirr pama we borrangldérr obae
béktan bliidrratéom oyakwata wago, 58 “Ki oya igo
arrkrruop wago, ‘Ka sab ini Godén Gyabi Mot
ilgiito, pama ne kla eldop. Aud ngurr kugupidu,
ka sab darru mudt elo, pama koke ne kla elop.” ”
59 Tbii boktan inikwata ta akd inzan, darrpan

tonarr koke kwarilirr. o
60 Singuldli prrista we zamngolorr blaman

pamkolpamab aodd, da Yesun amtin boktan
poko we imtinirr wago, “Maru ia alkomodl
bdéktan babula, ini pama marikwata ne poko

boktandako?” _ L 3
61 Da Yesu ma pikiip bain yariliirr 6 wa darri

poko koke boktandrr. Singuldu prrista ako oya
imtintrr wago, “Ki ne Godon |6tokdakla], ia ma
tai oya Olomla, ene |Kerriso|?”

62 Yesu bdktan yalkomoléorr wagd, “Ka
modogla. E sab kuri késenane, Pamkolpamab
Olom notokla, moérrande wirri pabodd, Wirri
Aring Godon tutul tangdo, 6 pulpul pokopuki
totokde kwittidugab!”

* 14:55 Blaman Zu pamkolpamab balngomdl byarrmarr pamab
kwoébbazen, oya ngi méddga Grrik béktane: Sanhedrin.  14:58
Zon 2:9 14:62 Daniel 7:13

63 Singlildi prrista téba tumum morrkenyorr
we aturrirr ngirsilanme aké we boktanorr
wago, “Mi myamem darri oloman bdoktan koke
arrkrrurre oyakwata. 64 E oya kolae béktan kuri
barrkrrua: wa Godén ngi kuri kulaine! Yabu
gyagupitotok ia negako?”

I blamana igé bokténop wago, “Wa Kkolae
tonggaponorr! Wa ngarkwatédoma budilim!”

65 Ngiblirr pamkolpama oya gwerr aténg we
bdkyendp, 0 1 oya ilkiip nis morrkenyorr poko-e
nganolop, da tibiob tangkubidame we emkalnop.
I oya we imtin6op wagd, “Ma ne amkoman
prropet noma namulo, ma kibiika kdbo topta:
mari ia notd momkole?” Godon Gyabi Muot
ngakan pama oya ipudop, da we emkdldp tibiob
tang o-e taptap kwata.

Pita Yesun Yalpiniirr

(Metyu 26:69-75; Luk 22:56-62; Zon 18:15-18,
25-27)

66 Pita wata kal akolorrén pul basirrdi
yarilirr, darrpan Singuldu prristan zaget ngul

oloma noma katokorr. 67 Wa Pitan noma es-
enorr, gub boklamde, wa oyaka dimdiman we

yazilurr, da boktanorr wago, “Ma ta Yesuku asi
namulnurry, ene Nazarret olom!”

68 A Pita we balpinirr wago, “Ka umul-kdékla
ma wa ia laro poko boktanddla. Ka maru boktan
amzyatom nabe kainddla.” Da wa we wamorr
kwatodé. Ene pokodo, karrakarra poyaea we
bdéktanorr.

14:64 Lebitikus 24:16

69 Zaget ngul oloma oya we esenorr, ako
we arikirr dadan boktan ibiika, nidi borrang
kwarilirr wago, “Ene pam darri médoga, oya
umulbain olom!” 70 Pita ako balpintrr.

Wirri ngarkwat babul, ola nidi bdérranglérr
Pitaka we boktonop wago, “Amkoman, ma darru
modagla, zitilkus ma Galili olomla.”

71 Da moddga, Pita we bdéktanorr wago, “Ka
yabu amkoman poko byalddla: kiri God ki
komdrr, ka ne obae ndma namulo. Ka amkoman
umul-kokla e ne pambdka apéndakla!”

72 Tai ene pokoandd, karrakarra pdyaea ako
we boktanorr, da Pitan ugon ngambangolorr,
oya Yesu ngaen-goégopan ne poko yalorr wago,
“Karrakarra poyaea nis munum bdktan kiusil
yarile, ma kubo atid minim ugon kalpino mago,
ma kiriboka umul-kdkla.” Da wa we yon
sabinurr.

15

Yesu Paelaton Obzek Kwata Zamngolorr
(Metyu 27:1-2, 11-14; Luk 23:1-5; Zon 18:28-38)
1 Irrbianande, wirri prrista, [balngomol
byarrmarr pam] aké Moseson gida umulbain
pampiiki, blaman Zu balngomdél byarrmarr
pam nidi kwarilirr, tibiob boktan we ingrinop,
da i Yesun sye-i amartikop, we idiidép, Paelaton™
tangdd we ingrindp. 2 Paelat oya imtintrr wago,
“TIa ma Zu pamkolpamab King mddogla?”

* 15:1 Paelat Zudia aké [Samarria] prrobins alngomdl pam
yariliirr. Wa Rrom pam yarilurr.

Yesu oya boktan we yalkomolorr wago, “Ma
kuri boktona.”

3 Wirri prrista Yesun abiin kotom ain bdktan
aman koralérr. 4 Paelat aké oya imtintirr
wago, “Turrkrru, i abin boktan amarru-
dako marikwata, ma ne elklaza tombapodn
namulnurru. Ia ma béktan koke yalkomolo?”

5> Yesu myamem boktan koke yalkomolorr, da
Paelat igdsidi abiin gyagupitotok yazeborr.

Yesu Toba Biidiil Boktan Ipadorr
(Metyu 27:15-26; Luk 23:13-25; Zon 18:39-
19:16)

6 Békam tumtum ngarkwatodo, |Budil
Korzyon Toredd], Paelat darrpan timiin
muotidd pam bobarr irrualérr, pamkolpama

noanbokamdm ato koralérr arruandém. 7 Ene
ngurrdu, darri pam asi yarilirr, oya ngi

Barrabas. Wa timin muodtudu yarilirr
ngiburr kolae gazirr pampikii, Rrom pam
nidi budulimpiiki okrralérr gazirr kugupidu
Rrom pamptki. & Pamkolpamab ngoroa néma

kwob tobazelorr Paelaton amtinim ibd ubi
apadom bobarrzan, 9 Paelat ibii nimtin6p

wagod, “Ia ka Zu pamkolpamab King irruno
yabunku?” 10 Wa emzyatdrr igd, wirri prrista
Yesun igosidi ekyenop, zitulkus ibu gyagip
kolaea ekrranorr, zitilkus abiin pamkolpama
Yesuka atan kwarilurr.

11 Da wirri prrista pamkolpamab ngoro
we nilop Paelaton ayalom Barrabason timin

miotidigabi arruaném. 12 Paelat aké pamkol-
pam we nimtindp wago, “Ia ka dama oya ia yan-
gono, e ne olom ngiliandakla Zu pamkolpamab
Kinghoka?”

13 Pamkolpama we goérrgénop wago, “Oya
krrosd6 emngyelam!”

14 paelat ibli nuimtin6p wagd, “lade? Wa ia tai
laré kolae tonggaponorr?”

Da pamkolpama wata wirri taegwarrom we
inop wago, “Krrosdoé emngyelam!”

15 Paelaton ubi vyarilirr pamkolpamab
ngoroab gyagupitoték morroal ainim, da
wa Barrabason ibinku we irruandrr timin
muotudigabi. Da wa gazirr pam we nilop
Yesun kus pokoptki sye-it ailim. Olgabi wa oya
ngiburr gazirr pamab tangdo ingrinurr krrosdo
amngyelom.

Gazirr Pama Yesun [Tiz Yangonop]
(Metyu 27:27-31; Zon 19:2-3)

16 Paelatén gazirr pama Yesun we idiido6p Pae-
laton wirri mudtan kal akolorron pul basirrdu.
I tibiob blaman kamdal we ngibaundp darrpan
pokodé kwéb bazeném. 17 I Yesun ilulu ode-
0e morrkenyorr tupo ngarkwat we atenop, akd
oya singil muéngdur we elop torez-torez nugup
tizi, da oya singlldi we emngyelép. 18 I oya
we yagurndp, amkoman mobokupi koke, a i
oya tiz yangononop wago, “Ma wirri kokrrap ki

T 15:15 kus pokopiikii sye lar sopae-e tonggapdrrén syea,
kalmitzan aelorron, pepeamdd kus poko akyarrdén. Kolae tonarr
tombapo6n pam, ibiu akrran klama. Morrke-morrke maoddga:
whip 6 flog.

ngyaben namiila, Zu pamkolpamab king!”# 19 Da
i oya singll emkalnop tupuru-i aké oya gwerr
atongnop, da i tibiob wakdsingiil we nimgunop
ako tibiob singil we tip elékép oya agirum.
20 Tbii néma blakénérr oya tizangéna, da i oya
ene ilulu 6e-6e moérrkenyorr we inindp, ama
ako toba morrkenyorr oya we ameldp. Da i oya
krrosdé amngyelom we ididdp.

Yesun Krrosdo Emngyelop
(Metyu 27:32-44; Luk 23:26-43; Zon 19:17-27)
21 T néma ogoblérr, kwat-kwat i Saemonki
basenop, darru Saerrin wirri basirr pam, Alek-
sandorr a Rrupus, ibu ab, wa Zerrusalem wirri
basirrdiizan bangrilirr madmad kabeddgab.
Oya Paelatdn gazirr pama aring-aring we zir-
rap6ndép Yesun krros biigasilim. 22 Da ene
gazirr pama Yesun we iduidop darru pokodo, ngi
Golgota, oya kiip moddga: “Singil Kakan Bwob
Poko.”§ 23 Ene pokodd, i oya waen akyaném
kain koraldrr, mirr™ yarrisarri apérrén. Da Yesu
koke en6norr. 24-25 Irrbi abiis 9 ngarkwat néma
yarilurr, Paelaton gazirr pama Yesun krrosdé we
emngyelop. Ene kakom, i tibiob ngipiki nugup
poko aman kwarilurr pam basen6m wa, Yesun
morrkenyorr poko nidi ki yazebrre. Inzan kwata

¥ 15:18 Ene tonarrdd, Zu kinga ilulu 6e-6e mérrkeny6rr 6 gold
muongdur piti bain koraldrr. 15:21 Rrom 16:13 § 15:22
Aprraporr ini pokoan ngi Singlil Kakan Bwob Poko yarilirr,
zitilkus podo yarillirr singiil kak obzeksydkpiikii. * 15:23
mirr nugupdigab morroal ilang idia. Ene tonarr, mirr biib azid
zao-zao ain Kla yarilirr. Mérrke-moérrke méddga: myrrh.



Mak 15:26 xciii Mak 15:32

1 oya morrkenyorr we arrgrrutop tibiobku.
26 Yesun sisingul darri boktan opor wialomoép
oyakwata, oya ne boktana buduldu ingrinurr
wago, “Ini wa Zu pamkolpamab Kinge.” 27 Da
ene pokodo, i ta nis gazirr-gazirr gomal pam nis
tibiob krrosd6 nomngyeldp Yesuki, darru oya
tutul kwata, darri oya banol kwata.t

29 Pamkolpama nidi bérrgrrat-térrgrrat kwar-
ilirr, oya Kkle-kle yalnénop.  Tibiob singil
bongapnop igé bdktanki wagd, “Oyo, ma
maddadgla, [Goddn Gyabi Mu6t] n6td ki ilgiite ako
ma aid ngirr kugupidi ki ela! 30 Ma krrosddgab
ugo tibi aké moba kobo zid bai!”

31 Dadan ngarkwatod6, wirri prrist ako
Moseson gida umulbain pama Yesun we tiz
yangononop. I tibiob darrpan-darrpandé we
bdéktan kwarilirr wago, “Wa ngiburr zid bain
yarilirr, da wa ma gaodd kokea toba zid
baintim! 32 Ini |Kerriso], Isrrael King, ugé kébo
ki tibi ene krrosddgab, da mi kubo eserre, 6 oya
amkoman kubo igosidi yangurre!”

Ene gomoal pam nisa, Yesun kabe-kabe tibiob
krrosdé amngyelorron nidi namulnirri, oya ta
inzan kle-kle yalnorri.

Yesu Nurrotokorr
(Metyu 27:45-56; Luk 23:44-49; Zon 19:28-30)

15:24-25 Worr Peba 22:18 T 15:27 Abiin Grrik boktane tange
wibalémérrén pebadd atang opor 28 babula. Wata ngiburrdi
asine. Igé bdktanda wagd, “Aké Godon Wialdmorron Boktana
kippiki bainirr wago, ‘I oya igé ngakénop wago, wa gida
amgln pama.” ” (Luke 22:37)  15:27 Aesaya 53:12

33 Abiis singllkiip néma semrrandrr, tiimiina
dudu bwob ngaslaorr. Ene timina aud abis
kiip ngarkwatém wamorr. 34 Abiis aud kiip
ngarkwat ndma semrranorr simam, Yesu wirri
gyagupi we taegwarr aponorr wago, “Elo-i, Elo-i,
lama sabagtani?” Oya kiip modoga: “Kuru God,
kirid God, ma kiiru iade kolkomola kélbanan?”

35 Ngibturr kolpama ibiikkagab, ola nidi
bérrang kwarilirr, oya bodktan noma
barrkrrurr, da we boktonop wagd, “Arrkrruam,
wa Ilaezan: ngyaunda!” 36 Darriipa busorr,
morrkeny6rr pokozan klaS muran waendo
yanggobolorr, da aul pepeamdd amrokorr.
Yesun ausim we ekyandrr, da we boktanorr
pamkolpamdo wago, “Kubd, mi kya kdébo
ngakononom, Ilaeza ia kubo tame oya ini
krrosdogabi alkumilim!”

37Yesu wirri taegwarre toba domdom ngén we
semanorr ako we nurrotokorr.

38 Godon Gyabi Mudt kugupidi ne wirri adr-
ratéorron morrkenyorra® olean yarilirr, tebe
aodo nis Or we bangonorr, tai kwitiidigabi koko
tip. 39 Gazirr pamab kopo ngakan wirri pam,*

15:34 Worr Peba 22:1 ¥ 15:35 Ilaeza: Ibrru boktane ini ngian

gyagip darrpan tonarrea elo-i. § 15:36 morrkenyorr pokozan
kla, Morrke-mdérrke moddga: sponge. Kibil aké spun bagul
Klama.  15:38 Ene wirri adrratorron morrkenyorra Godon
Gyabi Mudtan Amkoman Gyabian Bwodb ngarkwat angrinda
(Moérrke-morrke moddga: Holy of Holiest). Wata singuldi
prrista kubd tebe bangrile ene pokodd darrpan min blaman
pailzan.  15:38 Bazeb Tonarr 26:31-33 T 15:39 Gazirr pamab
kopo ngakan wirri pama 80 o 100 gazirr pam ngabkan yarilurr.
Moérrke-mérrke méddga: centurion.

Yesun obzek kwata noté zamngol yarilirr, wa
esenorr wagod, Yesu inzan nurrotokorr. Da
wa boktanorr wago, “Amkoman, ini pam wata
Godon Olom yaril!”

40 Ene pokod6 ngiblirr kola barrkyanan
kandogabi azil kwariliirr. Inki we kol koralorr:
Merri Magdalin, Merri, kari Zeims akd Zosep
ibl aip nété wariliirr, aké Salome. 41 1 Yesun
mamoan aké tangamtin kwarilirr, wa Galilim
noma yarilirr. Abun kol aké asi kwarilirr; i
usaki togobdrr ama Zerrusalem.

Yesun Gapokdo Ingriniirr

(Metyu 27:57-61; Luk 23:50-56; Zon 19:38-42)

42-43 Simaman néma yariliirr, Zosep, Arrimatia
wirri basirr pam, ugon tubzilirr. Wa darra
Zu pamkolpamab balngomol byarrmarr pam
yarilirr, da pamkolpama oya morroal angon
koraldrr. Wa tiidb Godon Kingzan Balngomol
akyan yarilurr. Ene domdom elklaza tombapon
ngurr: yarilurr, darri ngurr ama |[Sabad] ki
yarile. Zosep gum-koke we wamorr Paelatka

Yesun buidil biibiim atom. 44 Paelat arrkurrirr
wa néma arrkrrurr wago, Yesu kuri nurrétoke.

Wa téba gazirr pamab kopo ngakan wirri pam
ngyaunirr, 0 wa oya imtinirr wagd, “la Yesu
kuraian nurrétéke?” 45 Gazirr pamab kopo
ngakan wirri pama boktan we yalkomolorr
wagd, “O, wa kuraian nurrétdke.” Da Pae-
lat Zosepdn we yalorr wago, “Taia, ma kubo
Yesun biib ipadke.” 46 Zosep wirri darrem baeb

15:40 Luk 8:2-3 ¥ 15:42-43 Sabadankii elklaza tdmbapdn
ngurr Prraede nglrr yarilurr.

morrkenyorr amiogurr, Yesun biib krrosdogabi
ilkumilirr, da oya bib we errgotandrr ene
morrkenyorri. Ene kakom, wa gapokdo we
ingrintirr. Ene gapok karrkukus ingulkipdu
alingurrun yarilirr. Da wa wirri ingulkip
we yanenorr, ene gapok mamtae murrausim.
47 Merri, Magdalin, aké Merri, Zosepon aip,
ngakan namulnirri, 6 i eserri Yesun bib ne
ingrinurr.

16

Yesun Biidiildiigab Irsiimiiliirr
(Metyu 28:1-8; Luk 24:1-12; Zon 20:1-10)

1 |Sabada] n6ma blakénodrr, abiisa noéma
baétaolorr, Merri Magdalin, Merri, Zeimsiin aip

noté wariliirr, ako Salome morroal ilang elk-
laza bumigop gapokdd totokdm Yesun bubdu
akanom. 2 Udaian ngaen-gégépan ngirrdi,*
irrbianande, ablisa ndma tiibanikirr, ene dadan
kola we ogoborr gapokdos. 3 Kwat-kwat tibidb
we bamtinép wagd, “Ini inguilkiip ia kubo6 no6to
amaike mibunku ene gapok mamtaeddgab?” 41
noma yazilop gapokdod, ene ingilkiip anerron
yarilirr mamtaedogabi. (Ene kari ingilkip ta
koke yarilirr.) 51 gap6kddé néma barrbiinirr,
1 kusil pam esendop moérrande ibu tutul kwata,
gabilpli morrkenyorr baterron. I kari gibarirr
koke aengop.

6 Ene pama ibtika we bdktanérr wago, “E
arrkirrgu! E Yesun amkiindakla, ene Nazarret
olom krrosdd noan emngyeldop. Wa aini babula!

* 16:2 udaian ngaen-gégopan ngirr Sande ngirr yarilirr.

Oya kuri irsumile! Ene poko ngakonam, oya
biib ne angrirrin yarilirr. 7 Da errkyadan ugo
bako. E umulbain olmal ako Pita umul-umulan
ngintinamke mago, ‘Wa Galili totokdase yabu
singill kwata. E kubo oya ola esenane, wa yabu
tiobzan nilop.” ”

8 I gum térrngon ako gubarirr aengki we
busudp gapokdogab. I darri pamdo koke
boktonop kwat-kwat, zitiilkus i gum koraldrr.

Yesu Okaka Tiibyontirr Merri Magdalinka
(Metyu 28:9-10; Zon 20:11-18)

9 Yesu biudildigab ndéma tirsimilirr
udaian ngaen-gégopan ngurrdu, irrbianande,
wa ngaen-gogopan Merri Magdalinka okaka
tibydnirr. We koldo wa 7 kolae samu noakagabi
amanorr. 10 Wa we natékorr, Yesun ngiburr
gomdamal we niizazildp, i n6ma yon gyaur ako
yon kwariltirr. 11 Wago, “Yesu arrola. Ka oya
esena!” Da i oya amkoman koke wangunop.

Yesu Okaka Tiibyontirr Toba Nis Umulbain

Olom Nisdui
(Luk 24:13-35)
12 Ene solkwat, Yesu akdé darri obzeke okaka
tibyonturr toba nis umulbain olom nisdi, kwat-

kwat i néma aurrnirrima darrii bwobdi,
13 T néma alkomorri, ngiblirr umulbain olmal

nuzazilop, da ibi amkoman koke nangunop.

Yesu 11 Umulbain Olmaldo Okaka Ttibyontirr
(Metyu 28:16-20; Luk 24:36-49; Zon 20:19-23;
Apostolab Torrmen 1:6-8)

16:7 Metyu 26:32; Mak 14:28

14Yesu aké domdom we okaka tiibyontirr toba

11 umulbain olmaldo6, i néoma alo kwarilirr.
Wa ibu nagop, zitiulkus ibii amkoman bangun

babul yarilurr, ako ibi mobokip kari karrkukus
koke koralorr ibii amkoman angunim oya nidi
esenop arrolde. 15 Wa ibiika boktandrr wago,
“E ugo ogob, bwob-bwob, blaman pamkolpamdo
kirikwata Morroal Boktan amgolki. 16 Sab
Morroal Bdktan amkoman noté yangune ako
| baptaes noté baine], God oya zid ine. Ako obae
noté yangune, God oya zaz ine ako |kolaean
darrem| ekyene. 17 Ne pamkolpama Morroal
Boktan amkoman yangurre, God ibu sab ariing
nokyerre wirri |aring tonarr| tombapondém.
Kuru ngidu i sab kolae samu aman kwarile 0 i
ako sab kiisil béoktane boktan kwarile, i koke ne
béktan umul bainép. 181 gwar néma emorre ako

1 darru kolae kla ndma enorre, ibi koke Kkolae
nirre. I tibidb tang azid olomdé noma emelorre,

azida blakoéne.”

God Yesun Sipadorr Kwitiidi
(Luk 24:50-53; Apostolab Torrmen 1:9-11)

19 Lod Yesun bdktana ndéma blakéndrr téba
umulbain olmaldo, ene kakém God oya we
sipaddérr kwitidi. Ene pokodd, wa wirri pa-
bodd, Godon tutul tangddé we moérran-morran
baintrr. 20 Oya umulbain olmala we ogobldrr
bwob-bwob, Morroal Boktan amgolki. Yesu
ibi zaget kugupidi asi yarilirrr Wa umul-
kok torrmen tombapodn yarilirr tdba umulbain
olmalab bdktan ariing biitanom.

16:15 Apostolab Térrmen 1:8

Makédn Peba aini blakonda.

